
tema të Ditës

Rreth 50% e portofolit të kredisë në SHKK FED invest është disbursuar në 
zonën rurale dhe më së shumti, në sektorin e bujqësisë dhe blegtorisë. Volumi i 
financimit dhe vlera mesatare e financimit në sektorin e bujqësisë ka ardhur në 
rritje si rrjedhojë e natyrshme e konsolidimit dhe rritjes së madhësisë së fermave.  
Një lehtësim i fundit që ofron FED invest është ulja e ndjeshme e kërkesave të 
kolateralit edhe për fianncimin e sipërmarrjeve të vogla dhe të mesme (SME).

Një aspekt tjetër që FED invest i kushton rëndësi primare është transpar-
enca me klientët dhe prezenca fizike në komunitetet e anëtarëve.  Gjthashtu, 
edukimi financiar i anëtarëve të FED invest dhe më gjerë, është pjesë e va-
zhdueshme e fushatave dhe projekteve të ndërmarra në bashkëpunim me 
partnerët tanë strategjikë.

Sipërmarrësi i agroturizmit “Alpet” 
në podkastin “Flasim”: Investimet 
kanë ndryshuar Thethin

I ftuari i radhës i kryeministrit 
Edi Rama në podkastin “Flasim”, 
ishte një i ri nga Thethi, i cili nuk 
është larguar kurrë nga vendlind-
ja por ka ndërtuar të ardhmen e 
vetë aty, duke ngritur një biznes 
familjar.

“Në episodin 5, sezoni 3 
i podkastit ‘Flasim”, ‘Gur i 
rëndë në vend të vet’, do të 
njiheni me një djalë malesh që 
kurrë nuk ra teposhtë në qytet 
e nuk mori rrugët e botës, po 
krejt botën e solli në malin e 
tij”, u shpreh Rama në fillim të 
prezantimit.

Ndërsa u ndal te sfidat me 
të cilat është përballur për 
ngritjen e këtij biznesi familjar, 
administratori i bujtinës “Al-
pet” Fatmir Berisha vlerësoi 
veçanërisht investimet e kryera 
nga qeveria gjatë viteve të fun-
dit në Theth.

“Rruga është asfaltuar dhe 
ka 3 vite që gjatë dimrit ka 
borëpastruese dhe nuk kemi 
probleme. Të gjitha një nga një 
po rregullohen falë qeverisë”, 

Ibrahimaj: Gratë profesioniste, të 
angazhuara në rritjen e barazisë gjinore

Ministrja e Shtetit për Sipër-
marrjen dhe Klimën e Biznesit, 
Delina Ibrahimaj deklaroi se 
gratë profesioniste janë të an-
gazhuara në rritjen e barazisë 
gjinore dhe në forcimin e rolit 
të gruas në Shqipëri.

Ibrahimaj mori pjesë në ta-
kimin motivues të organizuar 
nga Women on Board Albania, 
së bashku me gra profesioniste 
të fushave të ndryshme.

“Të gjitha janë të angazhua-
ra në rritjen e barazisë gjinore 
dhe në forcimin e rolit të gruas 
në shoqëri, me fokus zhvillimin 
e sipërmarrjeve të qëndrueshme 
dhe novatore”, u shpreh ajo.

Në një botë që ndryshon 
me shpejtësi, gratë shqiptare 
po demonstrojnë guxim të 
jashtëzakonshëm për të ndjekur 
aspiratat e tyre dhe për të treguar 

potencialin e tyre të vërtetë.
Sipas ministres Ibrahimaj, 

roli i grave për zhvillimin e bi-

znesit dhe më gjerë ekonomisë, 
është i pazëvendësueshëm, ndaj 
qeveria është e angazhuar të nx-

isë dhe të rrisë me tej nismat e 
tyre në biznes.

Të dhënat e INSTAT-it tre-

gojnë se rreth 32 % e ndërmar-
rjeve në vend drejtohen nga 
gratë

u shpreh Berisha.
Nga ana e tij, Kryeministri 

iu përgjigj të gjithë atyre që 
ankohen për mungesën e vë-
mendjes së qeverisë ndaj ver-
iut të vendit, duke nënvizuar se 
për veriun këto vite është bërë 
më tepër se në të gjitha vitet e 
marra së bashku.

“Thonë po veriu, keni har-
ruar veriun… Por jo vetëm nuk 
është kështu, por sa është bërë 
për veriun në këto vite, nuk 
është bërë në të gjitha këto vite 
të marra së bashku dhe ne do të 
vazhdojmë”, siguroi Rama.

Kryeministri nënvizoi se në 
Theth ka disa çështje të mbetu-
ra me disa legalizime, por më 
në fund u arrit të bllokoheshin 
ndërtimet që bëheshin kot më 
kot.

“Nuk janë bërë shumë për 
fat të mirë, por prapë janë bërë 
disa që nuk duheshin bërë. 
Duhet ndërtuar brenda planit, 
karakteristikave dhe atyre 
tipareve që ka zona dhe që 
kërkon industria e mikpritjes”, 

u shpreh Rama.
Nga ana e tij, Berisha 

theksoi se në 2 vitet e fundit 
në Theth po punohet mjaf-
tueshëm, aq sa nuk ka kapac-
itete hoteliere aq sa ka kërkesa 
dhe shumë njerëz po kthehen 
mbrapa se nuk kanë mundësi 
t’i presin.

“Ka shumë emigrantë që 
mund të kthehen t’i restauroj-
në shtëpitë e vjetra”, u shpreh 
ai.

Në këtë drejtim, kryemi-
nistri sqaroi se është ngritur 
një taskforcë për regjistrimin 
e pronave pasi në ndryshim 
nga zonat e tjera të Shqipërisë 
tokat në veri nuk janë ndarë 
me ligjin 7501.

“Aty për fat të mirë nuk ka 
konflikte. Ne kemi bërë ligjin 
dhe kemi ngritur taskforcën 
sepse duhen marrë dëshmitë e 
atyre rreth e rrotull që ta thonë 
me shkrim që nuk ka probleme 
që të procedohet me regjist-
rimet, por besoj se do bëhet”, 
u shpreh Rama.

Sektori i shoqërive të kursim-kreditit 
u rrit me 6.3% vitin e kaluar

FED Invest konsiderohet si një nga lëvizjet më të mëdha për progres në zonat rurale 
dhe periurbane në këto 30 vitet e fundit në vendin tonë, ku të gjithë së bashku ndërtuan 
një biznes inovator, në pronësi të anëtarësisë. Duke ndihmuar çdo individ e çdo familje, 

e duke dhënë kontribut në zhvillimin e vendit dhe të ardhmen e fëmijëve tanë
Sipas të dhënave nga Banka 

e Shqipërisë, totali i aktiveve 
të tregut në fund të vitit 2023 
arriti vlerën e 15.6 miliardë 
lekëve ose pothuajse 150 mil-
ionë eurove.

Shoqëritë e kursim-kreditit 
ose kooperativat financiare 
janë institucione të lejuara 
me ligj të pranojnë depozita 
nga anëtarët dhe të ofrojnë 
kredi për ta. Modeli i SHKK-
ve ka rezultuar veçanërisht 
efikas për financimin e atyre 
segmenteve të shoqërisë që, 
për arsye të ndryshme, kanë 
akses të kufizuar në sektorin 
bankar. Ato janë një segment 
i mikrofinancës veçanërisht i 
suksesshëm në zonat rurale të 
vendit, me fokus kryesor finan-
cimin e ekonomive bujqësore.

Portofoli i kredisë të dhënë 
nga SHKK-të në fund të vitit 
2023 arriti në pothuajse 12 mil-
iardë lekë, me rritje prej 11.9% 
krahasuar me një vit më parë.

Pjesa tjetër e aktiveve kon-
siston kryesisht në depozita 
të vendosura në institucione 
të tjera financiare, ndërsa një 
pjesë të papërfillshme zënë in-
vestimet në letrat me vlerë dhe 
aktivet jo financiare.

Aktiviteti ndërmjetësues i 
SHKK-ve mbështetet, në pjesën 
më të madhe, te depozitat e 
anëtarëve. Në fund të vitit 2023, 
depozitat përbënin më shumë se 
70% të detyrimeve totale të sek-

torit. Në vlerë ato prekën shifrën 
e 11 miliardë lekëve, në rritje 
5.7% me bazë vjetore.

Edhe në sektorin e SHKK-
ve në dy vitet e fundit po vëre-
het një rritje e peshës së depoz-
itave në valutë të huaj. Vitin 
e kaluar depozitat në valutë i 
rritën me 14.7%, pavarësisht 
efektit negative të kursit të 
këmbimit (bilanci raportohet 
në lekë). Ndërsa depozitat në 
monedhën vendase shënuan 
një rritje të ulët, me 3.5% kra-
hasuar me vitin 2022.

Pesha e depozitave në valutë 
ndaj totalit ka arritur në 21.1%, 
nga 19.5% që kishte qenë një 
vit më parë.

Rritja e depozitave të 
SHKK-ve vitet e fundit është 
mbështetur shumë edhe nga 
përfshirja e tyre në skemën e 
sigurimit të depozitave. Që 
prej vitit 2017, depozitat pranë 
SHKK-ve janë të siguruara deri 
në vlerën e dy milionë lekëve. 

Por, sigurimi bëhet efektiv 
vetëm në momentin kur SHKK-
ja përkatëse anëtarësohet në 
skemën e sigurimit të Agjencisë 
së Sigurimit të Depozitave.

Për këtë qëllim, SHKK-të 
duhet të certifikohen dhe të 
marrin një vërtetim të përm-
bushjes së kritereve nga 
Këshilli Drejtues i ASD-së. 
Megjithatë, disa prej SHKK-ve 
ende nuk janë anëtarësuar në 
skemën e sigurimit të depozi-
tave, sipas kërkesave ligjore.

Sipas Bankës së Shq-
ipërisë, aktualisht në Shq-
ipëri ekzistojnë16 SHKK 
të licencuara, por pesë prej 
tyre e kanë pezulluar aktiv-
itetin në periudhën 2015-
2016. Mbështetur në infor-
macionin zyrtar ngelen 11 
SHKK aktive, por Agjencia 
e Sigurimit të Depozitave ra-
porton vetëm nëntë subjekte 
të anëtarësuara në skemën e 
sigurimit të depozitave.

Mbështetje financiminga FED Invest/ Luan 
Përfundi  nga emigrant në sipërmarrës në blegtori

Analiza e mundësive dhe mënyrat e rritjes së biznesit me të njëjtat kosto
Me një përvojë 18 vjeçare 

të fituar në një fermë blegto-
rale në Itali, Luan Përfundi 
rikthehet me një vizion të 
qartë për të ndërtuar një mod-
el suksesi në Fermë - Sukth, 
Shqipëri!

Falë financimit të FED in-
vest-it, ai arriti të ndërtojë një 
stallë që numëron sot 35 krerë 
lopë.

ABA Online sëbashku me 

eksperten e saj, znj. Valbona 
Ylli, vizituan fermën e z. Luan 
për të parë më në detaje me-
naxhimin e saj dhe ofrimin e 
asistencës teknike, për të rritur 
prodhimin e qumështit dhe për 
të kryer një analizë të thellë të 
fermës së tij.

Demonstrimin praktik të 
plotë mund ta ndiqni në ABA 
Online duke klikuar në linkun:

https://www.abaonline.al/

Article/SingleArticle...
Vijo me të dhënat për më 

shumë shërbime ABA! https://
bit.ly/32SYFFi

Qendra ABA për tu 
përgjigjur nevojave të fermer-
ëvë shqiptarë për përmirësimin 
e biznesit të tyre ka përzgjed-
hur një Ekip Ekspertësh, të 
cilët përgatisin informacion 
objektiv, bashkëkohor dhe të 
besueshëm.

intervista

Për emisionin “Money” nga Neriton Gjergo, flet Agim Rrapaj (Kryetar i Këshillit të Agrobiznesit Shqiptar), Alban Zusi 
(Kryetar i Shoqatës së Eksporteve), Eduart Sharka (Drejtues i politikave Agrare, PD), të cilët evidentojnë problemet me të 

cilat po përballet bujqësia shqiptare dhe disa nga hapat që duhet të ndiqen për të përmirësuar të ardhmen e sektorit

PROTESTAT E FERMERËVE, PASOJË E 
PROBLEMEVE TË PAZGJIDHURA NË BUJQËSI

Problemet në bujqësi nuk 
kanë të sosur. Fermerët e Ko-
rçës ankohen se mollët nuk 
mund t’i shesin, pasi çmimi i 
tyre del më i lartë sesa çmimi 
i mollëve që vijnë nga Serbia, 
Greqia dhe Maqedonia e Ver-
iut. Në Gjirokastër, blegtorët 
po humbin para pasi qumështi 
që ata po nxjerrin në treg po 
blihet nga përpunuesit me 
çmim nën kosto. Këto janë 
arsyet sepse këta njerëz janë 
revoltuar dhe kërkojnë zgjid-
hje për hallin e tyre. Protestat 
e fermerëve në Shqipëri gjatë 
viteve të fundit kanë qënë të 
shpeshta. Pamjet e qumështit 
qëhidhet në rrugë, qepët dhe 
patatet në kanal, apo pemët 
që prihen me sëpatë janë të 
trishta. Përballja e fermerëve 
me humbje, si edhe kërkimi për 
mundësi të tjera, duket se po 
prish zinxhirin e funksionimit 
të një sektori, i cili jep 19% të 
Prodhimit të Brendshëm Bru-
to dhe mban në punë 45% të 
familjeve shqiptare. 

Agim Rrapaj 
(Kryetar i Këshillit të 
Agrobiznesit Shqiptar)
“Arsyeja kryesore është 

buxheti i pamjaftueshëm që i 
vendoset sektorit të bujqësisë, 

blegtorisë, peshkimit, agropër-
punimit, agrobiznesit, agrotur-
izmit dhe ky buxhet sjell ato 
pasoja qëi detyron fermerët të 
dalin në protestë.”

Fondi i përgjithshëm për bu-
jqësinë i qeverisë për vitin 2024 
arrin në 137 milion euro dhe 
mbështet programe që synojnë 
rritjen e pagave, zgjerimin e 
eksporteve, blegtorinë dhe pesh-
kimin, fuqizimin e sigurisë ush-
qimore dhe disa hallka të tjera. 
Ndër vite buxheti për ekonom-
inë agrare është rritur dhe në 
vlerë nominale brenda një deka-
deshuma është dyfishuar, por 
politikat për ndarjen e këtyre 
parave nuk kanë dhënë rezultat, 
të paktën në disa drejtime. 

Alban Zusi 
(Kryetar i Shoqatës 
së Eksportuesve)
“Ndryshimi i gabuar që iu 

bë TVSH-së së produkteve bu-
jqësore do të jepte këtë impakt, 
ndoshta jo në mënyrë të men-
jëhershme, pasi bujqësia kishte 
filluar një ngritje, por shumë 
subjekte e përjetuan në mënyrë 
dramatike dhe me kalimin e 
kohës pasojat do të ndiheshin. 

Nëse elementi i parë ishte poli-
tiko monetar, tashmë kemi të 
bëjmë me një politikë fiskale, 
e cila rrit koston e prodhimeve 
vendase me 20%.”

Një blegtor vendas e shiste 

njëlitër qumësht në vitin 2021 me 
njëçmim prej 80 lekësh, por dy 
vite më pas çmimi arriti në 180 
lekë, për shkak të arsyeve të lid-
hura ngushtë me tregun ndërkom-
bëtar, ku përplasja Rusi -Ukrahinë 
stimuloi rritjen e fortë tëçmimeve. 
Por, në fillim të këtij viti vlera e 
qumështit ka zbritur në 120 lekë, 
këtë ofertë kanë bërë përpunuesit, 
të cilët më pas qumështin e traj-
tojnë në fabrika a baxho, çmim 
ky që i detyron blegtorët të 
kërkojnë ndihmë në qeveri.

Eduart Sharka 
(Drejtues i Politikave 
Agrare, PD)
“Ne jemi anëtarë të           

marrëveshjes së CEFTA-s, e 

cila është një marrëveshje mid-
is gjashtë vendeve të rajonit 
dheështë bërë nën mbikqyrjen 
e Bashkimit Evropian. Në këtë 
marrëveshje thuhet se nëse do 
të kemi eksport të produkteve 
bujqësore nga njëri vend i 
rajonit në tjetrin, vendi ku ek-
sportohen këto produkte, nëse 
janë të subvencionuara, duhet 
të vendosen tarifa mbrojtëse 
për produktin vendas.”

Kostot për prodhimin e një 
litri qumësht janë më të larta se 
120 lekë dhe që të arrijnë të da-
lin me fitim blegtorët duhet ta 
shesin produktin me 160 lekë, 
pasi kanë paguar paraprakisht 
140 lekë për ushqimin e gjed-
hëve, lëndën e parë, qeranë e 
kullotës, punëtorët, veterinerin 
dhe eksportin. 

Nga ana tjetër, vendi jonë 
tronditet nga oferta e rajonit, 
për produkte me kosto të ulët, 
që i detyrojnë përpunuesin dhe 
konsumatorët të blejnë pro-
dhimin me logo të huaj. 

Agim Rrapaj 
(Kryetar i Këshillit të 
Agrobiznesit Shqiptar)
“Ne i japim sektorit, fushës 

përkatëse të ekonomisë së ushq-
imit, 1.9 % - 2.2 % të shpenzimeve 
totale. Vendet e tjera në rajon 
dhe më gjerë shkojnë 4%-5% të 
shpenzimeve totale. Investimet në 
sektorin e blegtorisë dhe organiz-
imi në sektorin e blegtorisë janë 
ndër shkaqet subjektive që e dety-
rojnë fermerin të protestojë.”

Kriza e çmimit të qumështit 
vlen edhe për mollën, ku kostot 
e shtuara për karburanitin, ple-
hërimin dhe shpenzimet e tjera, 
nuk mund ta çojnë tek blerësi 
me çmim më të ulët se 80 lekë, 
dhe me të drejtë shtrohet pyetja 
se pse frutat që sjellin fqinjët 
tanë janë më të lira. 

Alban Zusi 
(Kryetar i Shoqatës 
së Eksportuesve)
“Nëse çmimi i mollës më 

parë ishte 50 lekë – 70 lekë, 
70 lekë ishin 50 cent, ndërsa 
sot janë 70 cent. Kjo e motivon 
fermerin serb apo maqedonas 
që ta hedhë produktin në tre-
gun shqiptarsepse merr shumë 
më tepër, ka hapësirë për të 
marrë marzhin e fitimit.” 

Eduart Sharka 
(Drejtues i Politikave 
Agrare, PD)
“Molla e Serbisë ose Maqe-

donisë, apo të gjitha produktet 
që vijnë nga vendet e rajonit, 

në rast se janë subvencionuar 
në vendin përkatës, në vendin 
tonë duhet të kenë tarifa në do-
ganë, për të mbrojtur produktit 
vendas.”

Krizat e përsëritura, humb-
jet, politikat fiskale, mungesa e 
infrastrukturës, dhe të tjerë fak-
torë që dekurajojnë investimet 
në ferma, kanë bërë që shumë 
fermerë të gjejnë mundësi të 
reja. Zhvendosja e tyre nga 
zonat rurale në qytet apo 
jashtë vendit ka tkurrur num-
rin e bagëtive apo të tokave që 
punojnë për vite të tëra. 

Agim Rrapaj 
(Kryetar i Këshillit të 
Agrobiznesit Shqiptar)
“Importuesit janë më të 

fuqishëm se prodhuesit, ata 
mbizotërojnë financiarisht dhe 
potencialisht, pasi prodhuesit 
tanë janë të paorganizuar, të 
ndarë, të copëzuar, dhe pa një 
mbështetje.”

Eduart Sharka 
(Drejtues i Politikave 
Agrare, PD)
“Pas dy viteshstanjacion, 

tremujori i tretë dhe i katërt 
i vitit 2023, regjistroi -0.4% 
rënie të produktit bujqësor. 
Duhet të ndryshohen këto poli-
tika që implementohen sot, 
pasi kemi politika të gabuara 
fiskale. Kur e gjithë Evropauli 
barrën fiskale për fermerët, 
qeveria jonë shtoi 10% TVSH-

nëmbi inputet bujqësore, hoqi 
6% kompesimin direkt për 
fermerët që kalonte 100 milion 
euro në vitin 2022.”

Numri i gjedhëve në vendin 
tonë, po bie me 10%-15%, për 
pasojë edhe qumështi dhe mishi 
vendas po humbet në sasi. Cen-
susi që do zhvillohet këtë vit do 
të japë një pamje më të qartë të 
tufave në vend, por të dhënat 
që jepen nga statistikat vjetore 
të bujqësisë tregojnë se deri në 
vitin 2022 popullatat e bagëtive 
po humbasin nëraport të drejtë 

me migrimin apo emigrimin e 
banorëve të zonave rurale. 

Agim Rrapaj 
(Kryetar i Këshillit të 
Agrobiznesit Shqiptar)
“Elementi tjetër ka të bëjë me 

numrin e krerëve që po redukto-
het jashtëzakonisht si rezultat i 
shpenzimeve të shumta që ka ky 
sektor. Prandaj është e rëndë-
sishme që ne të mbështesim 
përmes Skemës Kombëtare në 
Bujqësi, prodhimin për njësi, për 
litër qumësht apo kg mish, sesa 
për numër krerësh që ne bëjmë 
sot. Ky ndryshim duhet të ndod-
hë sa më shpejt, në mënyrë që ne 
të masim efiçencën e fondeve që 
japim. Nëse subvencionojmë për 
njësi prodhimi, mbështesim pro-
dhimin, nuk mbështesim numrin 
e krerëve me rendiment të ulët, 
por numrin e krerëve me rendi-
ment të lartë.”

Bujqësia ka hyrë në një peri-
udhë stanjacioni, në tremujorin 
e dytë të vitit 2023, sektori 
shënoi një rënie me 0.04% dhe 
ky është tremujori i gjashtë rad-
hazi që sektori qëndroi në vend 
numëro. Në gjashtëmujorin e 
parë të vitit 2023, ndryshimi i 
Prodhimit tëBrendshëm Bruto 
në bujqësi ishte 0%, ndërsa në 
vitin 2022 rritja ekonomike në 
këtë sektor ndryshoi me 0,06%. 
Përgjatë25 viteve të fundit ka 
patur rritje të stimuluar nga 
ndihmat, politikat fiskale, por 
herë herë edhe nga kushtet e 

mira klimatike. 

Alban Zusi 
(Kryetar i Shoqatës 
së Eksportuesve)
”Në vitet 2015-2018, kur 

sistemi fiskal u rregullua 
dhe sistemi monetar ishte në 
rregull, fermerët jo vetëm nx-
irrnin rrogat e tyre, por edhe 
nisën të investojnë dhe shumi-
ca e investimeve janë bërë nga 
fermerët vetë dhe jo nga sub-
vencionet shtetërore. Shtysa 
kryesore ishte tregu i rregul-
luar, mekanizmat fiskalë dhe 
monetar që ndikonin, rrisnin 
eksportin, ndaj fermeri shq-
iptar nisi të mendojë për të 
investuar.”

Agim Rrapaj 
(Kryetar i Këshillit të 
Agrobiznesit Shqiptar)
“Konjuktura e tregut është 

e vendosur nga kërkesa dhe 
oferta, por nëse ne do të ven-
dosim shpenzimet e duhura, të 
rrisim nivelin e shpenzimeve 
në sektor,të kryejmë investimet 
e duhura psh. në pemtari, për 
të futur një metodë të re për 
sigurimin e tyre, atëherë mund 
të ndryshojë situata.”

Kërkesat e fermerëve tanë 
për të dalë nga kriza, edhe për 
të investuar në toka të reja 
janë të lidhura me paratë. Nëse 
fondet dhe subvencionet për 
ta rriten, atëherë mundësitë 
për të shitur mallin dhe rritur 
prodhimin për ta shtohen. 

Eduart Sharka 
(Drejtues i Politikave 
Agrare, PD)
“Aktualisht sot një kon-

sumator evropian paguan 33 
cent në ditë subvencione për 
fermerin evropian,në formën 
e taksave, ndërsa tek ne kjo 
shifër është 15 herë më e 
vogël, 0.023 cent në ditë pa-
guan në konsumator shqiptar 
për fermerët.”

Protesta e tyre është e lid-
hur jo vetëm me grumbullue-
sist dhe përpunuesit, por edhe 
me qeverinë e cila duhet të 
dalë garant për t’i mbrojur ata 
dhe formalizuar tregun. 

Agim Rrapaj 
(Kryetar i Këshillit të 
Agrobiznesit Shqiptar)
“Roli kordinues i MBZHR-

së nuk mund të mohohet, nuk 
mund të vetërregullohet tregu 
për faktorët objektiv, nuk mund 
të vetërregullohet tregu për të 
përballuar pasojat e luftës në 
Ukrahinë dhe Lindjen e Mesme, 

(Vijon në faqen 12)

Alban Zusi (Kryetar i Shoqatës së Eksportuesve)

Eduart Sharka (Drejtues i Politikave Agrare, PD) 

Agim Rrapaj (Kryetar i Këshillit të Agrobiznesit Shqiptar)

tema të Ditës

FMN tregon si të rritet përfshirja e grave 
në punësim - “Fuqizoni aksesin 
në shërbimet e kujdesit për fëmijët 
dhe programet pas shkollës”

Arsimi profesional, Manjani: Ndryshimet 
ligjore synojnë rritjen e cilësisë

Mbështetja më e tragetuar 
dhe politikat e ndërgjegjshme 
gjinore mund të përmirësojnë 
tregun e punës duke rritur 
pjesëmarrjen e vajzave dhe 
grave në të gjithë nivelet e 
arsimit dhe reduktimin e dal-
limeve gjeografike.

Llogaritjet e stafit të FMN-
së tregojnë se Shqipëria 
shpenzoi vetëm 0.7 për qind 
të buxhetit të vitit 2022 për 
politika aktive të tregut të pu-
nës. Në një analizë të publi-
kuar së fundmi Fondi Monetar 
Ndërkombëtar thekson se shi-
fra të ngjashme janë përfshirë 
në projektbuxhetin 2024, ku 
shpenzimet bruto për tregun e 
punës dhe Politikat e Arsimit 
dhe Formimit Profesional janë 
në nivelin 0.09 për qind e bux-
hetit të vitit 2024.

Përveç kësaj, politikat që 
adresojnë pjesëmarrjen e fem-
rave në forcën punëtore,  kanë 
pasur sukses të kufizuar, me 

vetëm 1 për qind të grave që mar-
rin pjesë në aktivitete aktive  të 
programeve të tregut të punës.

Sipas FMN, fuqizimi arsi-
mor, si një mekanizëm më vete,  
nuk mund të sigurojë rritjen e 
nevojshme të pjesëmarrjes së 
femrave në fuqinë punëtore ose 
zvogëlimin e hendekut gjinor 
të pagave.

Prandaj Shqipëria duhet të 
forcojë sistemin e mbështetjes 
për fëmijët dhe të moshuarit 

nëpërmjet zgjerimit të shërbi-
meve institucionale, pasi nevo-
jat për përkujdesje në Shqipëri 
plotësohen kryesisht nga gratë. 
Kjo përfshin rritjen e aksesit në 
shërbimet e kujdesit për fëmi-
jët dhe programet pas shkollës.

Në drejtimin e kryetares, 
Flutura Açka, Komisioni për 
Edukimin dhe Mjetet e In-
formimit Publik zhvilloi mbled-
hjen e radhës në platformën 
online “Zoom”. Komisioni 
shqyrtoi projektligjin “Për disa 
shtesa dhe ndryshime në ligjin 
“Për arsimin dhe formimin 
profesional në Republikën e 
Shqipërisë”, propozim i depu-
tetes Evis Kushi.

Propozuesja e kësaj nisme 
ligjore, Evis Kushi, gjatë fjalës 
së saj u shpreh se arsimi profe-
sional duhet të jetë gjithmonë 
në fokus me qëllim rritjen e cilë-
sisë dhe përshtatjen me nevojat 
që ka tregu i punës. “Gjithash-
tu duhet të ndërgjegjësohen të 
rinjtë dhe familjet e tyre për 
të rritur interesin në drejtim 
të arsimit profesional. Zhvil-
limi i turizmit dhe teknologjisë 
kanë bërë që të ketë kërkesa të 
shtuara në tregun e punës”, u 
shpreh Kushi.

Ndërsa zëvendësministrja 

e Ekonomisë, Kulturës dhe 
Inovacionit, Olta Manjani, u 
shpreh se qëllimi i projekt-
ligjit lidhet me nevojën për 
përditësimin e kurrikulave, 

njohurive dhe shërbimet që of-
rohen nga institucionet publike 
të arsimit profesional. “Synohet 
rritja e cilësisë dhe standardeve 
të kualifikimeve profesionale 
duke garantuar të rinjtë dhe 

të rejat që kanë kompetenca 
bashkëkohore duke mundë-
suar një punësim të menjëher-
shëm dhe mirëpaguar. Jemi në 
mbështetje të këtij propozimi”, 

nënvizoi Manjani.
Më tej mbledhja e Komi-

sionit për Edukimin dhe Mjetet 
e Informimit Publik vijoi me 
pyetje dhe diskutime në lidhje 
me projektligjin e propozuar.

Nisin përgatitjet për mbjelljen e bimëve 
- Specialistët rekomandojnë spërkatjen e pemëve

Ndodhemi në periudhën ku 
fermerët bëhen gati për mbjell-
jet e reja, por nga ana tjetër, 
kushtet e motit favorizojnë 
shfaqjen e sëmundjeve apo të 

dëmtuesve të ndryshëm. Për 
të siguruar një ecuri sa më të 
mirë të proceseve biologjike të 
bimëve fermerët, duhet të kon-
sultohen me specialistët, sido-

mos, për sa i përket procesit të 
spërkatjes në vreshtari, arrore 
dhe agrume.

Tashme ndodhemi ne përud-
hen ku fermerët nisin përgatitjet 

për mbjelljen e kulturave pe-
rimore dhe kujdesin për fruta 
kulturat e ndryshme si vreshtari, 
agrume arroret etj… specialistet 
e bujqësisë pohojnë se kujdesi 

këtë vit nga ana e fermerëve 
duhet te jete shume i lartë për 
të shmangur dëmtimet qe patën 
vitin e kaluar, dhe te ndjekin me 
përpikëri këshillat e specialistëve 
për te mos pasur dëmtime dhe 
rendiment të ulët në prodhim.’  

 Agronomi Fejzo Xhanari 
thotë se nisur nga viti i kaluar 
ku sektori i bujqësisë pati dëm-
time madhore të prodhimit për 
tëe shmangur të njëjtën situatë 
këtë vit duhet që fermerët të ni-
sin që tani kujdesin për të mb-
jellat dhe kulturat frutore.

 Sipas tij, fermerët duhet të 
kryejnë spërkatjet në intervalet 
e caktuara kohore për shmang-
ien e sëmundjeve që kanë fil-
luar të shfaqen në vreshtari, 
arrore dhe agrume.

Nga të dhënat në sektorin 
e bujqësisë vitet e fundit në 
Gjirokastër janë shtuar sipër-
faqet e mbjella me frutikultura 
të ndryshme si arror, ullishte 
dhe agrume.

300 milionë lekë për startup-et, Ymeri: Fokus 
turizmi, agroturizmi, energjia, prodhimi

Për të ndihmuar sipërmarr-
jet e reja inovatore në Shqipëri, 
por edhe zhvillimin apo rritjen 
e mëtejshme të atyre ekzis-

tuese, Ministria e Shtetit për 
Sipërmarrjen dhe Klimën e Bi-
znesit dhe Agjencia e Startup 
Albania, hapën thirrjen për biz-
neset që duan të përfitojnë nga 
grantet prej 300 milionë lekësh 
të vëna në dispozicion për vitin 
2024 nga Qeveria Shqiptare.

Duke nisur nga 16 shkurti, 
kushdo që ka një ide inovative 
për zhvillimin e një startup-i, 
mund t’i bashkohet garës për 
mbështetjen financiare, e cila 
do të zhvillohet në tre faza.

Drejtori i Agjencisë “StartUp 
Albania” Arian Ymeri në një in-
tervistë në medie, bëri të ditur se 
ky është fondi më i lartë i alokuar 

ndonjëherë deri më sot.
“Janë tre faza financimi. 

Faza e parë është e ajo se kush 
ka një ide që kërkon ta zhvil-
lojë përfiton 1.5 milionë lekë. 
Faza e dytë është ai biznes që 
është i regjistruar, por ende 
s’ka dalë në treg ose është pra-
në daljes, i cili do të përfitojë 
deri në 4.5 milionë lekë. Faza 
e tretë është një sipërmarrës 
që ka dalë në treg, por dot të 
zhvillohet më tej, përtej tregut 
vendas dhe përfiton deri në 9 

milionë lekë”, tha Ymeri.
Fokusi është tek sipërmar-

rësit në përgjithësi. Çdo lloj 
moshe apo industrie ka të 
drejtë të aplikojë.

“Ne duam të kemi një lar-
mi aplikimesh nga çdo fushë. 
Pritshmëritë tona janë që do të 
financohen rreth 55-75 kom-
pani dhe individë. Sektorët 
kryesorë janë turizmi, agro-
turizmi, energjia, prodhimi, 
BPO, ICT. Por edhe ide që vi-
jnë nga fusha të tjera kanë po 
kaq shanse për tu përzgjedhur 
fitues. Një risi këtë vit është 
që nëse përbërja e kompanisë 
është më shumë se 51% janë 
femra, ajo kompani apo grup 
individësh do të kenë bonus 5 
%”, shprehet Ymeri.

Thirrja është në faqen e 
ministrisë “sipërmarrja.gov.
al”, ku janë dhe dokumen-
tet për tu plotësuar. Aplikimi 
bëhet tek E-Albania. Pagesat 
e punonjësve do të njihen deri 
në 25% të vlerës së grantit. Do 
të njihen dhe pagesat për ek-
spertët e mundshëm. Faza e 
dytë dhe e tretë financohet deri 
në 90 dhe 85 % të vlerës.

Këshillimi Smart - Mekanizimi sjell suksesin në bujqësiNë Shqipëri në dispozicion 
të bujqësisë operojnë vetëm 
10,241 traktorë me rrota, 5,984 
mini-traktorë, 4,417 makina 
mbjellëse dhe 698 autokom-
banja, pra një nivel mekaniz-
imi shumë i ulët. Konkretisht 
vetëm një traktor për 67 ha 
tokë bujqësore (pa përfshirë 
kodrinat) dhe një autokom-
bajnë për 416 ha kultura ar-
rash (drithëra). Ndërkohë që 
sipërfaqja me bimë arrash, 
perime, serra dhe bostanore 
është 469,336 ha, dhe numri 
i pemëve frutore, ullishte, 
vreshta, agrume është 38 mil-
ion rrënjë.

Traktorët janë të prodhuar 
më shumë se 20 vite më parë, 
me një teknologji të vjetër, 
shumica janë traktorë dhe 
mjete të importuara të përdo-
rura (jo marka perëndimore). 
Nga numri i traktorëve në 
punë vetëm rreth 2000 traktorë 
plotësojnë kriteret e BE-së për 
t’u shfrytëzuar me efiçencë 
në punimet bujqësore. Rreth 
54 % e familjeve fermere për-
dorin mjetet e mekanizuara për 
punimin e tokës, për kultivimin 
dhe vjeljen e bimëve. Shqipëria 

përdor me eficencë mesatarisht 
1.24 traktorë për 100 ha tokë 
të punuar. Ndërsa Maqedonia 
e Veriut 6 traktorë, Greqia 6.6 
traktorë, Italia 13.2 traktorë, 
shtetet e Bashkimit Evropian 
8.1 traktorë për 100 ha tokë.

RëNDëSIA E INVESTIMIT 
Në MEKANIKë BUJQëSORE
Mekanizimi ka revolucio-

narizuar operacionet në fermë 
dhe i ka mundësuar fermerëve 
të kryejnë detyrat në mënyrë 
më efikase dhe efektive. Për-

dorimi i makinerive të tilla si 
traktorët, autokombanjat dhe 
agregatet e ndryshme reduk-
tojnë punën manuale dhe rrisin 
shpejtësinë e operacioneve. Ky 
përdorim rezulton në rritje të 

rendimenteve dhe ulje të kos-
tove të prodhimit.

Mekanizimi ka shumë 
përfitime në bujqësi dhe disa 
prej tyre po i listojmë si më 
poshtë:

• Rritja e Efikasitetit. Me-
kanizimi u mundëson fermer-
ëve të punojnë në mënyrë më 
efikase dhe më të shpejtë se 
sa mund të përdorin metodat 
tradicionale.

• Përmirësim të cilësisë së 
punës. Mekanizimi ka përmirë-
suar edhe cilësinë e punës në 

bujqësi.
• Reduktim të kostos së pu-

nës. Mekanizimi minimizon 
nevojën për punë manuale, e 
cila mund të jetë e shtrenjtë 
dhe kërkon kohë.

• Ruajtje më e mirë e bu-
rimeve. Mekanizimi ka çuar 
gjithashtu në ruajtje më të 
mirë të burimeve natyrore si 
uji dhe toka.

• Rritja e aksesit në tregje. 
Së fundi, mekanizimi u 
mundëson fermerëve të arrijnë 
tregje më të gjëra duke rritur 
kapacitetin e tyre prodhues 
dhe duke përmirësuar cilësinë 
e prodhimit të tyre.

aKtualitet

Mbrojtja biologjike, potencial për vlerë 
të shtuar në eksportet bujqësore

Tregu i vajit favorizon kulturën e ullirit, në 
njësinë Kurjan janë mbjellë 6000 rrënjë të reja

Në serrën e Junid Jegenit 
në Zall-Herr, Tiranë, vazhdon 
prodhimi i domateve edhe 
gjatë muajve janar e shkurt.

Ministrja e Bujqësisë dhe 
Zhvillimit Rural, Anila Denaj 
gjatë vizitës që zhvilloi në këtë 
serrë, tha se, “me përdorimin e 
insekteve të mira për mbrojtjen 
biologjike ai siguron domate 
me cilësi lartë, për eksport dhe 
tregun vendas”.

Denaj tha se, “Junidi e ka 
me pasion punën në bujqësi 
dhe përkushtimi i është kthy-
er në përfitim ekonomik për 
familjen”.

Zhvillimi i sektorit të bu-
jqësisë biologjike në Shqipëri, 
po njeh një trend në rritje.

Emiljano Toshkezi është një 
banor dhe fermer i fshatit Suk 
2 në bashkinë e Roskovecit.

Prej 5 vitesh ai ka ndërtuar 
serra në një sipërfaqe prej 1 ha 
në të cilën ai kultivon perime 
të llojeve të ndryshme si lakra, 
speci, domatja, trangulli, etj

Në vitin 2022 Emiljano u bë 
pjesë e një projekti mbështetës 
të Ministrisë së Bujqësisë dhe 

Zhvillimit Rural me Giz për 
“Kontrollin Biologjik të Dëm-
tueseve në Serra”.

Gjatë kësaj periudhe serrat 
e tij ishin të mbjella me speca 
dhe mbrojtja e tyre u krye 

nëpërmjet luftës biologjike, 
duke evituar plotësisht për-
dorimin e pesticideve.

Shumë fermerë të ndryshëm 
tregojnë interes për të kaluar 
nga prodhimi tradicional te ai 
biologjik si alternativa më e 
mire për eksporte me vlerë të 
shtuar.

Fermerët e Kurjanit janë të 
njohur për kultivimin e ullirit 
për vetë kushtet klimatike dhe 
terrenit kodrinor të kësaj zone.

Sipas statistikave të sektorit 
të bujqësisë në Bashkise Rosk-
ovec, në Njësinë Administra-
tive Kurjan,  rreth 70 përqind e 
fondit të tokës bujqësore është 
e mbjellë me kulturën e ullirit.

Kjo periudhë e mbjelljeve 
ka evidentuar interesimin e 
fermerëve për shtimin e sipër-
faqeve me këtë  kulturë të nx-
itur edhe nga çmimi i rritur i 
vajit ullirit në treg.

Këtë vit vetëm në këtë njësi 
janë mbjellë 6000 rrënjë ullinj 
më tepër dhe fermerët po vijoj-
në mbjelljet dhe shërbimet ndaj 
kësaj kulture fitimprurese.

Nebi Caushi, një nga fermerët 
e Kurjanit që zotëron rreth 5000 
rrënjë ullinj ka treguar se këtë vit 
ka një pritshmëri të lartë të pro-
dhimit të ullirit. Në këtë zonë, 
nuk ka më toka të lira për t’i 
marrë me qera, pasi po shfrytë-
zohen nga vetë fermerët për të 
shtuar sipërfaqet me ullinj.

Kryebashkiakja e Roskovecit, 
Majlinda Bufi është shprehur se 
sipërfaqja me ullinj ka shënuar 
rritje në të gjithë territorin e 
kësaj bashkie.

“Ne kemi pasur një peri-
udhë shumë të mirë, vitin e 
kaluar të shitjes së vajit të ul-
lirit, fillimisht me një çmim jo 
shumë të lartë, por që filloi të 
rritet dukshëm. Kjo ka bërë që 
fermerët të shtojnë interesin e 
tyre për të mbjellë tokat e tyre 
me ullinj”, u shpreh Bufi.

Fermerët kanë rritur jo 
vetëm sipërfaqet, por edhe 
kujdesin dhe shërbimet ndaj 
ullirit pasi është një produkt 
fitimprurës.

Drejtoresha e CEFTA-s: Treg i përbashkët 
rajonal për integrimin e shpejtë në BE

Samiti Rajonal mbi Planin e 
“Rritjes dhe konvergjencës për 
Ballkanin Perëndimor” i mba-
jtur në Tiranë, mblodhi liderë 
nga ekonomitë e Ballkanit 
Perëndimor, po ashtu edhe or-

ganizata të tjera dhe aktorë kyç 
në proceset për anëtarësimin në 
BE, me qëllimin për të hedhur 
hapa konkretë, individualë dhe 
të përbashkët, drejt plotësimit 
të dy prej shtyllave kryesore 
të planit të ri për rritjen e Ball-
kanit Perëndimor.

“Plani i ri për Rritjen e Ball-
kanit Perëndimor siguron një 
lidhje mes punës së CEFTA-s, 
në kornizën për një Treg të Për-
bashkët Rajonal dhe aksesin në 
Tregun e BE-së. Shembulli më 
i prekshëm i kësaj lidhjeje është 
zgjerimi i Linjave të Gjelbra 
në kalimet kufitare me tregjet 
fqinje të BE-së dhe marrëvesh-
jet e tjera doganore, të cilat do 
t’i bëjnë edhe më efiçente këto 
kalime”, nënvizoi Danijela 
Gačević, drejtoresha në detyrë 
e CEFTA-s.

Gačević tha se “zbatimi i 
Planit aktual të Aksionit për 
një treg të Përbashkët Rajonal 
dhe zhvillimi i një tregu të ri 
janë thelbësorë për krijimin e 
mundësive të reja, tërheqjen 

e investimeve dhe forcimin e 
bashkëpunimit në CEFTA dhe 
me BE-në”.

Mbledhja e Tiranës erdhi 
në vijim të takimit “Ballkani 
Perëndimor takohet me BE”, 

që u mbajt në Shkup, po ashtu 
edhe pas Samitit për Investimet 
në Ballkanin Perëndimor të or-
ganizuar nga EBRD në Londër 
dhe përçon mesazhin se rajoni 
ka rritur nivelin e pjekurisë dhe 
qëndrueshmërisë.

CEFTA po punon për më 
shumë se 20 nisma, të cilat 
priten të sjellin të mira konk-
rete për bizneset dhe qytetarët 
në rajon. Liderët e Ballkanit 
Perëndimor dhe Bashkimit 

Europian do të zgjedhin bash-
karisht se cilat prej tyre do të 
zgjerohen në marrëdhënien 
tonë me BE-në. Lidhur me 
Linjat e Gjelbra, puna e CEF-
TA-s do të jetë thelbësore në 
të ashtuquajturat marrëveshje 
ACAA, të cilat mundësojnë 
lëvizje pa viza për të mirat 
industriale, lehtësimin e pa-
jisjeve elektronike, uljen e 
pengesave gjeografike, etj.

Plani i Ri i Rritjes i Komi-
sionit Europian, i përshtatur së 
fundmi për Ballkanin Perëndi-
mor, e njeh CEFTA-n si me-
kanizmin qendror të qeverisjes 
për menaxhimin e Tregut të 
Përbashkët Rajonal. Nga katër 
shtyllat e Planit të Rritjes, 
CEFTA do të fokusohet në dy 
prej tyre, të cilat kanë lidhje me 

forcimin e integrimit ekono-
mik në Ballkanin Perëndimor 
dhe BE.

Këto qëllime strategjike 
bëjnë që CEFTA të luajë një 
rol të rëndësishëm në lidhjen 
e rajonit me Tregun Unik të 
BE-së, duke theksuar lëvizjen 
e lirë të të mirave, shërbimeve 
dhe forcës punëtore, akses 
në Zonën Unike të Pagesave 
Euro (SEPA) dhe Tregun Unik 
Digjital.

200 lekë kastraveci në Tiranë, fermeri: 
E japim 40 lekë/kg te grumbulluesi

Të dhënat zyrtare të Minis-
trisë së Bujqësisë tregojnë se 
në vendin tonë, ka në total një 
numër prej 260 pikash grum-
bullimi. Nga këto, shumica 
dërrmuese, rreth 181 prej tyre, 
janë pika grumbullimi që funk-
sionojnë për mbledhjen e fru-
tave dhe perimeve. 60 pika 
janë për grumbullim të bimëve 
mjekësore dhe aromatike si 
dhe 12 të tjera për blegtorinë, 
ndërsa janë dhe 5 pika me ob-
jekt të papërcaktuar qartë.

Fermerët dorëzojnë pro-
dhimin e tyre te pika e grum-
bullimit. Zakonisht, grumbul-
luesit kur marrin prodhimin 
te fermerët, nuk paracaktojnë 
çmimin e blerjes së produktit. 
Pasi marrin prodhimin, grum-
bulluesit e magazinojnë duke 
bërë ambalazhimin për eksport 
jashtë vendit apo dhe shitje 
për tregjet brenda vendit. Pasi, 
gjejnë treg, grumbulluesit njof-
tojnë fermerët për çmimin me 
të cilin do të blejnë prodhimin 
që e kanë grumbulluar disa ditë 
më herët.

Gurim Oshafi, fermer nga 
Berati tha në emisionin Good-
Morning Albanians në Eu-
ronews Albania se produktet 
që prodhojnë po i japin shumë 
lirë te grumbulluesit, ndërkohë 

që te konsumatori ky produkt 
shkon me çmim disa fish më 
shumë. Ai bëri thirrje që shteti 
të ndërhyjë për të bërë një bal-
ancim të fitimit të vërtetë mes 
fermerit, tregtarit dhe kon-

sumatorit.
“Kastravecin, që është një 

produkt konsumi, po e shesim 
400-500 lekë, ndërkohë që në 
tregun e Tiranës shkon në 2 
mijë lekë. Jemi 3 hallka të një 
zinxhirit; fermerë, tregtarë, 
konsumatorë, këtu dëmtohen 2 
hallka, fermer dhe konsumator 
dhe fitimi është i madh te treg-
tarët. Këtu duhet të ndërhyjë 
shteti për të bërë balancimin 
e këtij fitimi, se vërtetë kon-
sumatori po e blen 2 mijë lekë, 

por fermeri 400 lekë të vjetra 
po e shet”, tha ai.

Ditët e fundit fermerët e 
qarkut të Korçës po shesin 
prodhimet e mollës, qepës dhe 
patates.

E gjithë kjo sipas tyre ka 
ardhur për dy arsye, së pari për 
shkak të uljes së çmimit që i 
kanë bërë produkteve e së dyti 
rritjes së referanceve doganore 
nga ana e qeverisë shqiptare 
për prodhimet e importit si dhe 
rritjen e kontrolleve të produk-
teve bujqësore në dogana.

Ky është Petraq Andoni, 
grumbullues molle në fshatin 
Zvirinë të bashkisë së Maliqit.

Ai tregon se për këto dy arsye 
ka patur së fundmi treg të mollës.

Forumi i biznesit Shqipëri-Arabia Saudite, Denaj 
fton sipërmarrësit të investojnë në sektorin bujqësor

Rritja e eksporteve shqiptare 
dhe krijimi i një klime të favor-
shme për biznesin është ndër 
prioritetet e qeverisë shqiptare.

Ministrja e Bujqësisë dhe Zh-
villimit Rural, Anila Denaj mori 
pjesë në forumin e biznesit mes 
Shqipërisë dhe Arabisë Saudite, 
që u zhvillua në Tiranë.

Në fjalën e saj, ministrja 
Denaj u shpreh se aktualisht 
bujqësia përfaqëson 19 % të të 
gjitha shërbimeve.

Duke bërë një përmbledhje 
të situatës në sektorin bujqësor, 
ministrja tha se, vitet e fundit 

janë rritur investimet, sipër-
faqet e serrave janë dyfishuar, 
me një synim të qartë rritjen 
e eksporteve dhe objektivin e 
qeverisë në 1 miliard dollarë 
deri në 2030.

Ministrja i njohu sipërmar-
rësit arabë me të dhënat tona 
të ujit dhe bimëve mjekësore, 
vajin e ullirit, për të cilat, si-
pas ministres, kemi kapacitete 
ende të pashfrytëzuara.

Denaj ftoi sipërmarrësit nga 
Arabia Saudite për investime 
në inovacion dhe automatiz-
imin  e sektorit bujqësor.

“Kjo nuk është vetëm një 
marrëdhënie biznes me biznes, 
por një marrëdhënie gjithëpërf-
shirëse dhe këtu do të ndërhyja 
unë si përfaqësuese e ministrisë 
me kërkesën për investime për 
të realizuar objektivat e ek-
sporti që mund ta zhvillojmë”, 
u shpreh ministrja Denaj, duke 
i ftuar sipërmarrësit arabë të in-
vestojnë në Shqipëri.

Një ndër pikat të cilat min-
istrja e theksoi, ishte ajo e 
lehtësimit të politikës fiskale 
që qeveria jonë ka ndërmarrë 
në sektorin e agroturizmit.

Gratë në sipërmarrje

“Women On Boards Albania” zhvillon konferencën e parë 
të saj. Fuqizimi i gruas në rolet drejtuese domosdoshmëri 
e zhvillimit ekonomik dhe integrimit të Shqipërisë në BE

“Women on Boards Al-
bania” (WOB-AL) mblodhi 
mbi 100 gra sipërmarrëse dhe 
drejtuese tëinstitucioneve të 
rëndësishme në konferencën e 
parë të saj, zhvilluar në Hotel 
Plazza, në Tiranë. 

“Women On Boards”, drej-
tuar nga ekspertja ndërkom-
bëtare Albana Vrioni, synon të 
fuqizojë gruan, përmes zhvil-
limit të saj ekonomik dhe një-
kohësisht, krijimit të mjedisit 
favoruzues. 

Sot kuotat e përcaktuara 
janë plotësuar në disa insti-
tucione private apo publike, 
por si është panorama përtej 
kuotave? A po shfrytëzohet po-
tenciali i gruas për të përmirë-
suar ekonominë dhe kushtet 
sociale të vendit? Çfarë duhet 
bërë në këtë drejtim?! 

Të gjitha këto u diskutuan 
në konferencën e prezantimit 
zyrtar të “Women on Boards 
Albania”, pjesë e rrjetit “Wom-
en on Boards” Europe. 

Sipas znj. Vrioni, “Eventi 
ishte më shumë se një takim; 
ishte një testament i fuqisë 
së mprehtësisë, frymëzimit 
dhe fuqizimit. Ne shprehim 
mirënjohjen tonë të përzemërt 
për të gjithë ata që na nderuan 
me praninë e tyre, duke ofruar 
diskutime të gjalla, pyetje zh-
villuese dhe rekomandime të 
paçmueshme”.

Në panelin e diskutimit 
ndanë përvojat dhe këndvësh-
trimet e tyre: themeluesja e 
WOB-AL Albana Vrioni, 
Ministrja e Sipërmarrjes dhe 
Klimës së Biznesit, Delina 
Ibrahimaj, CEO e WOB Eu-
rope, Kristen Anderson, CEO 
e BKT Pay, Bilgen Alden, 
Drejtorja e Politikave Publike, 
Ligjore dhe Punëve të Jashtme 
në Vodafone, Jonida Lakuriqi 
dhe Drejtorja Menaxheriale e 
Lufthansa Industry Solutions, 
Albana Shkurta.

Nisur nga temat e diskutu-
ara dhe njohuritë e ndara gjatë 
konferencës mesazhet kyçe 

ishin:
• Diversiteti i kapërcen 

kuotat: Ka të bëjë me nxitjen 
e mendësive gjithëpërfshirëse 
dhe përparimin e qëllimshëm 
për të pasur më shumë gra në 
pozicione me ndikim.

• Diversiteti gjinor kërkon 
që gratë të mbështesin njëra-
tjetrën dhe të ndërtojnë një 
sistem rrjeti strategjik

• Zhvillimi i qëndrueshëm i 
kompetencave të drejtimit arri-
het më së miri kur është pjesë e 
strategjive të rritjes.

• Balancimi i rritjes profe-
sionale dhe përmbushjes person-

ale kërkon të jesh lider i vetes
• Strategjitë dixhitale do të 

përdoren për të kthyer modelet 

përjashtuese të vërejtura në 
vendimmarrjen strategjike.

• Fuqizimi i grave për 
të ndikuar në strategjinë e 
produktit dhe tregut, nëpërmjet 
platformave dixhitale mund 
të përdoret për të sfiduar 
stereotipet, por edhe për t'i 
pozicionuar gratë si prirje me 
ndikim në korporatë.

• Dixhitalizimi ofron 
mundësi të paprecedentë për të 
përforcuar iniciativat arsimore, 
duke lidhur gratë aspirante me 
burime, programe mentorimi 
dhe një rrjet global.

Albana Vrioni thekson se, 

“në “Women on Boards Al-
bania”, ne mbrojmë një qasje 
holistike për avancimin e di-

versitetit gjinor në drejtimin 
e korporatës. Nëpërmjet edu-
kimit, lidhjes dhe implikimit, 
ne ushqejmë mendësitë e 
nevojshme për përparim. Gjatë 
pesë viteve të ardhshme, anga-
zhimi ynë është të ndihmojmë 
në përgatitjen e 100 grave të 
nivelit drejtues dhe ekosistemet 
e tyre për sukses në rolet drej-
tuese dhe ekzekutive, përmes 
programeve të zhvillimit, men-
torimit, rrjetëzimit dhe mundë-
sive për të udhëhequr projekte 
transformuese”.

Gjatë eventit u theksua se, 
krahasuar me potencialin, ka 

një prani dhe kontribut të pam-
jaftueshëm ndikues të gruas 
shqiptare në nivelet më të larta 

të vendimmarrjes në ndërmar-
rjet e vogla dhe të mesme. Këto 
sfida lidhen me kufizimet që ka 
sjellë ekonomia e varfër, e mb-
yllur dhe lokale, si dhe mendë-
sia e mungesës.

Ndaj, Women on Bord Al-
bania sheh me rëndësi rolin e 
saj në këtë kohë, pikërisht kur 
Shqipëria është e angazhuar të 
integrohet në Evropë. 

Kjo do të kërkojë që biz-
neset shqiptare të rriten suk-
sesshëm jashtë Shqipërisë dhe 
bizneset e huaja të tërhiqen dhe 
të rriten suksesshëm brenda 
Shqipërisë.

Modeli aktual i qeverisjes 
së biznesit shqiptar nuk i 
përgjigjet këtyre kërkesave.

5 shtyllat kryesore ku foku-
sohet Women on Board janë:

1. Advokim për çështjet 
gjinore

2. Zhvillimi i kompetencës 
së drejtuesve

3. Krijimi i një grupi të qën-
drueshëm talentesh të gatshëm 
për të operuar edhe në nivel 
ndërkombëtar

4. Krijimi dhe edukimi i një 
rrjeti mbështetës të bashkë-
moshatarëve dhe mentorëve

5. Përfshirja aktive në pro-
jekte dhe studime transform-
uese, në përputhje me fushat 
strategjike të rritjes në vend.

Eventi u mbështet nga 
Vrioni Consulting, me objek-
tiv nxitjen e diversitetit dhe 
gjithëpërfshirjes gjinore dhe 
partnerit në EWOB për ndar-
jen e eksperiencës së krijuar 
në hapjen e rruges.

Ndërsa ka nisur programi 
vjetor i WOB AL, përkushtimi 
është: nxitja e edukimit, njohu-
rive dhe ndryshimi i mentalitetit. 
Ngjarja Launch 2024 ishte vetëm 
fillimi i rrugëtimit tonë kolektiv 
drejt një të ardhmeje më të larm-
ishme dhe gjithëpërfshirëse

Rreth WOB AL
Misioni i WOB AL shtrihet 

përtej të tashmes; Organizata 
mbjell sot farat e lidershipit të 
ardhshëm.

Në udhëtimin tonë drejt një të 
ardhmeje më të larmishme dhe 
gjithëpërfshirëse, shfrytëzimi i 
mjeteve dixhitale bëhet parësor. 
Duke përqafuar teknologjinë, 
WOB AL dhe komuniteti i saj do 
të thyejë barrierat gjeografike, 
duke siguruar që edukimi i 
përshtatur të shtrihet përtej 
shtigjeve tradicionale, duke për-
gatitur gratë për role me ndikim 
në bordet drejtuese.

Sa e vështirë të rrisësh presh? Fermerët në Qerretin 
e vjetër të Lushnjes tregojnë lodhjen si kultivues: Do 

shumë krahë pune…

Qerreti i vjetër është një 
nga fshatrat e Lushnjes që 
kulturë kryesore ka kultivi-
min e preshit.

80 për qind e familjeve 
në këtë fshat ka si burim 
kryesor të të ardhurave bu-
jqësinë. Në këtë periudhë 
në oborret e shtëpive të 
tyre i gjen duke përgatitur 
preshin për t’a çuar në pikat 
e shitjes.

Muharrem Laze  me bash-
këshorten dhe dy djemtë  me 
nuset  punojnë prej vitesh 
me këtë kulturë.

“Është një produkt që 
do shumë krah pune dhe 
për këtë jemi bërë bashkë. 

Ky vit duket 
i mbarë ndry-
she nga vitet 
E tjera pasi 
çmimi është 
i kënaqshëm 
ndryshe nga 
vitet e tjera 
ku nuk arrini 
të siguronin 
as koston”- 

tha Muharrem 
Laze, banor i 
Qerretit.

E zonja e 
shtëpisë, Syme 
Laze tregon se 
që kur ka hyrë 
nuse që merret 
me bujqësi.

Augerti një 
nga djemtë 

e familjes tregon se ka 
zgjedhur të punojë këtu dhe 
do vazhdojë të rrijë nëse 
produktet bujqësore kanë 
tregje dhe çmim të mirë

Në këtë fshat familje 
bëhen bashkë në këtë peri-
udhë ku ka nevojë për shumë 
krah pune. Ne këtë mënyrë 
atë rrisin rendimentin dhe 
ulin koston që do shtohej 
nga marrja e punëtorëve .

Çmimi i këtij viti për një 
kg presh është 45 lekë. Ky 
është viti që çmimi i këtij 
produkti po i jep të ardhura 
të mjaftueshme fermerëve, 
duke kompensuar humbjet 
në kultura te tjera.

bujqësi

Shqiptarët u “dyndën” drejt vajit vendas 
të ullirit - Në 2023-shin importi preku 
fundin. Në janar ndryshoi situata

Vaji i ullirit “Made in Alba-
nia” po bëhet gjithnjë edhe më 
i preferuar për konsumatorët 
shqiptarë në raport me markat 
e huaja. Rritja e prodhimit të 
ullirit në vitin 2022 mbingopi 
tregun dhe çmimi i vajit të 
binte në mesatarisht 500 lekë 
për litër.  Nisur nga kjo situ-
atë, konsumatorët shqiptarë jo 
vetëm u nxitën të rrisnin kon-
sumin e këtij produkti, duke 
zëvendësuar vajin e lulediellit, 
por edhe të orientoheshin drejt 
prodhimit vendas.

Të dhënat e Drejtorisë së 
Përgjithshme të Doganave të 
siguruara nga SCAN TV, tre-
gojnë se importi i vajit të ullirit 
nga jashtë përgjatë vitit 2023 
ka pësuar një rënie drastike 
krahasuar me krahasuar me vi-
tin 2022.

Konkretisht në 2023-shin 
janë importuar vetëm 39.6 
ton vaj ulliri nga jashtë, nga 
263.8 ton të importuara në vi-
tin paraardhës, duke regjistruar 
një rënie drastike prej 85 për 
qind. E thënë ndryshe, importi 
i këtij produkti ka rënë me 7 
herë.

Kërkesa më e lartë për vajin 
e ullirit ka qenë kryesisht gjatë 
sezonit veror, nga strukturat e 

shërbimeve dhe akomodimit 
për shkak të bumit turistik, por 
edhe nga emigrantët që kanë 
përfituar për të bërë blerjet e 
nevojshme. Ndërsa një pjesë 
e mirë e sasisë së prodhuar u 
eksportua drejt Italisë, pas një 
marrëveshje të nënshkruar nga 
Ministria e Bujqësisë me au-

toritetet italiane, e cila i hapi 
rrugë shitjes së këtij produkti 
jashtë kufijve.

Por gjatë 2023-shit, duket 
se pema e ullirit nuk është në 
nivelin e një viti më parë sa i 
takon prodhimit, megjithatë të 
dhënat nga fermerët, tregtoj-
në se ka sasi të mjaftueshme 

për të përmbushur kërkesën 
vendase.

Të dhënat e doganave, tre-
gojnë sa i takon muajit Janar 
2024, janë importuar 3.8 ton 
vaj ulliri,  vihet re një rënie me 
afro 90 për qind krahasuar me 
janarin e vitit 2022, ndërsa ten-
denca është në rritje të moderu-

ar krahasuar me janarin e 2023, 
ku ndikim duket të ketë çmimi. 
Aktualisht një litër vaj po treg-
tohet me një çmim mesatar prej 
800 lekësh/ litër. Në vitin 2022 
prodhimi arriti në 152.6 mijë 
ton, ndërsa për 2023-shin ende 
nuk janë gjeneruar të dhënat 
zyrtare.

Bashkohen fermerët e serrave, vendosin 
çmime dysheme për prodhimet e reja

Një grup i madh fermer-
ësh nga zonat e Beratit, Fierit 
u bashkuan këto ditë për të 
marrë çmime dysheme në ne-
gociata me grumbulluesit dhe 
eksportuesit.

Sezoni bujqësor ka nisur 
të japë prodhimet e para të 

serrave. Tani po vilen kas-
travecë, por çmimi i grumbul-
luesve arriti më pak se gjysma 
e kostos me vetëm 20 lekë për 
kilogram javën e kaluar.

Të ekspozuar ndaj çmi-
meve të tregut, pa mbështetje 
financiare nga qeveria fermer-
ët provuan të bashkohen javën 
që kaloi për të vendosur një 
çmim dysheme për prodhimin 
e ri. Për dy ditë prodhuesit 
ranë dakord të mos vilnin 
duke bllokuar edhe eksportin. 
Në këtë mënyrë ato arritën të 
shisnin në fillim të kësaj javë 
me mbi 60 lekë për kilogram, 
gati dyfishi në krahasim me 
javën e mëparshme.

“Ka një deformim të tregut 
dhe çmimit gjithmonë në dëm 

të prodhuesit. Përveç ekspor-
tuesve ka disa grumbullues 
ndërmjetës. Këto arrijnë të 
përçajnë fermerët duke dhënë 
çmime të ulëta, pasi prodhimi 
nuk pret, duhet të vilet men-
jëherë. Fermerët nën pre-
sionin për të shitur sa më parë 

se ndryshe thellohet humbja, 
pranojnë çmime të cilat nuk 
mbulojnë as kostot” Tha 
Mariglen Ziu një fermer më 
përvojë të gjatë të kultivimit 
në serra në zonën Samaticës 
në Berat.

Ziu tha se bashkimi më 
fermerët e tjerë për të negoci-
uar çmimet e shitjes ishte një 
precedent që mund të vlejë 
për herët e tjera.

Vitin e kaluar perimet e 
serrave kastraveci dhe do-
matja u eksportuan me çmime 
mjaft të larta mbi 100 lekë për 
kilogram, për shkak të mung-
esës së prodhimit në Spanjë 
dhe Itali. Nisur nga fitimet e 
vitit të kaluar fermerët zgje-
ruan sipërfaqet e serrave këtë 

vit, por çmimet me shumicë 
nuk janë si të vjetshmet, por 
shumë më të ulëta.

“Kemi marrë informa-
cione se këtë vit çmimet e 
perimeve në tregjet Europës 
janë më të ulëta, por ne jemi 
totalisht me humbje nëse e 
shesim një kilogram kas-
travec më pak se 70 lekë” tha 
fermeri Ziu.

Fermerët shqiptare ndry-
she nga ata të Rajonit dhe 
Europës nuk përfitojnë 
mbështetje direkte nga 
qeveria, por vendi ynë ka 
avantazhin gjeografik që nis 
sezonin e prodhimit së paku 
20 dita para vendeve të tjera 
të Rajonit, duke përfituar 
çmime më të larta eksporti 
në këtë periudhe. Mirëpo 
strukturat e brendshme të 
tregut vuajnë nga mbikëqyrja 
dhe spekulimi i lartë duke 
bërë që të gjitha anomalitë e 
zinxhirit bujqësor të bien mbi 
prodhuesin.

Bujqësia shqiptare në 
përgjithësi vuan nga kostot e 
larta të prodhimit, për shkak 
të fragmentimit të lartë të 
tokës dhe mungesës së meka-
nizimit, kostot e larta të im-
puteve etj.

Këto kosto nuk zbuten as 
nga subvencionet e qeverisë 
si në vendet e tjera. Kjo ecuri 
është duke i bërë prodhimet 
shqiptare jo konkurruese me 
importin, teksa eksportet 
kanë nisur tkurrjen e shpejtë. 
Në janar 2024 eksporti i peri-
meve shënoi rënie vjetore me 
20%, ndërsa importet në ketë 
grup u rriten me 80%.

Kultivuesi i patates në Rabdisht të Dibrës: 
Skemat mbështetëse, një ndihmë 
e madhe për fermerët

70-vjeçari Agim Ismaili nga 
fshati Rabdisht i Dibrës e ka të 

lidhur jetën me bujqësinë, pasi 
kultivon bimë të ndryshme, por 

përqendrimin e ka në kultivi-
min e patates.

Shqetësim për fermerin 
është çmimi i ulët në treg por 

edhe kostoja e lartë e punimit 
të tokës, farave dhe proceseve 
të mekanizimit. Megjithatë 
fermeri ia  ai ia arrin të prod-
hoje deri në 8 ton patate në 
vit.

Përveç kulturës së patates, 
ky fermer kultivon edhe qer-
shi, por që ne sezonin e vjeljes 
përballet me të njëjtin produkt 
që hyn nga  vendet fqinje.

Fermeri shpreson që në 
të ardhmen ai të përfshihet 
ne skemat subvencionuese të 
qeverisë shqiptare për sekto-
rin e agrikulturës pasi ato janë 
një ndihmë  mjaft e madhe  për 
fermerët në  përballimin e  kos-
tove në shërbimet e nevojshme 
agroteknike.

Peshkimi në liqenin e Pre-
spës është një nga profesionet 
e vetme që arrin të mbajë me 
të ardhura disa dhjetëra familje 
që të mos braktisin Pustecin. 
Por edhe ky profesion sa vjen 
dhe po bëhet më i vështirë për 
tu ushtruar.

Kjo jo nga mungesa e 
dëshirës së peshkatarëve të 
zonës, por nga pamundësia e 
tyre për të shitur peshkun që 

kapin. Në këtë bashki mungon 
një pikë grumbullimi ashtu si-
kurse mungon edhe certifikimi 

Mungojnë pikat e grumbullimit, peshkatarët 
kërkojnë certifikimin e peshkut të Prespës

i peshkut të Prespës, pasi në 
shumë raste tregtarë të ndry-
shëm abuzojnë në treg duke 
shitur peshk të tjerë si të liqenit 
të Prespës.

Problematika e peshkatarëve 
të Pustecit është e njohur edhe 
nga kryetari i bashkisë, i cili 
inkurajon që të bëhen bashkë 
për të kërkuar nëpërmjet pro-
jekteve realizmin e kërkesave 
të peshkatarëve.

Fermerët detyrohen të ulin çmimet, rritet 
kërkesa për blerje, ja çfarë ndikoi

Ditët e fundit fermerët e 
qarkut të Korçës po shesin 
prodhimet e mollës, qepës dhe 
patates.

E gjithë kjo sipas tyre ka ar-
dhur për dy arsye, së pari për 
shkak të uljes së çmimit që i 
kanë bërë produkteve e së dyti 
rritjes së referanceve doganore 
nga ana e qeverisë shqiptare 
për prodhimet e importit si dhe 
rritjen e kontrolleve të produk-
teve bujqësore në dogana.

Ky është Petraq Andoni, 
grumbullues molle në fshatin 

Zvirinë të bashkisë së Maliqit.
Ai tregon se për këto dy arsye 

ka patur së fundmi treg të mollës.
“Ka lëvizur ditët e fun-

dit lëvizja e mollëve sepse 
ka ndodhur që ne ulwm pak 
çmimin, u rrit dhe pak refer-
enca nëpër dogana mbase, e po 
lëviz diçka. Që po shesim nga 
pak, jo të themi kënaqshëm por 
po heqim pak mollë. Mbase 
janë bërë këto që fliten, por 
shikojmë që ne po lëvizim diç-
ka”, tha Petraq Andoni, grum-
bullues.

Te njëjtën gjë e pranon 
dhe Besnik Dervishaj, fermer 

potencial i cili merret me pro-
dhimin e qepës.

“Vazhdon të shitet por 
kemi ulur pak çmimin, 5 lek 
për kg dhe kjo dogana që u rrit 
referenca nëpër dogana na ka 
ndihmuar. Po vijnë po kërkoj-
në por jo shumë me, këtu në 
këtë mes fiton tregtari, se fiton 
5 lek, na ka ndihmuar se po 
kërkojnë. Gati është në për-
fundim në fshatin tonë, 3 – 4 
shtëpi kanë qepë”, tha fermeri 
Besnik Dervishaj.

Arben Dulellari, drejtor i 
bujqësisë në bashkinë e Mal-
iqit zyrtarisht ka bërë me dije 
se për të mbrojtur fermerët 
qeveria ka marrë masa dogan-
ore për prodhimet e huaja.

“Realisht kohët e fundit ka 
rritje të tregtimit të mollës e 
qepës. Ka ardhur rrjedhojë e 
masave që ka marrë qeveria për 
të rritur çmimet e referencës 
për produktet që hyjnë brenda 
vendit, kontrollet për analiza e 
kjo ka sjellë rritje të tregtisë së 
prodhimit vendas”, tha Arben 
Dulellari, drejtor i Bujqësisë në 
Bashkinë e Maliqit.

Vetëm në bashkinë e Mal-
iqit këtë vit janë prodhuar 16 
mijë ton mollë, 25 mijë ton 
qepë dhe 23 mijë ton patate.

intervista

“Rritje eksponenciale e agroturizmit”, Civici: Deri në 
2027, synojmë 100 certifikime. Rrapaj: T’i shfrytëzojmë 

mundësitë për zhvillimin e zonave rurale

Zëvendës ministri i Bujqë-
sisë, Enio Civici thekson se 
sektori i turizmit ka pësuar një 
rritje eksponenciale nga 2018 
deri në 2023-in. I ftuar në emi-
sionin “Sheshi i Dollarit” me 
gazetaren Genta Dobra, ai tha 
se deri në fund të vitit 2027, 
ministria synon që ta rrisë 
numrin e agroturizmit të certi-
fikuar në 100.

“Nga 2018 deri në 2023 
ky sektor pati rritje eksponen-
ciale. Nga më pak se 10 njësi 
në 2018 mbi 200 në 2023. 
Duke parë trendin dhe sasinë 
e pothuajse e 100 milionë euro 
të mbështetura, lindi nevoja 
për të analizuar se në cilën 
fazë ndodhet ky sektor pas kaq 
vitesh. Arritëm në përfundi-
min se kishte ardhur koha për 
të folur për konsolidim dhe 
jo vetëm për numra. Duhet ta 
rrisnim praninë e këtij sektori 
në territor. Por ndërkohë nuk 
mjafton, duhet që këto njësi të 
ngrihen në lartësinë e duhur të 
të quajturit agroturizëm. Dal-
limi që bëhet për ta quajtur të 
konsoliduar është certifikimi 
sepse me anë të kësaj, arrihen 
standartet që duhet të plotëso-
hen që t’i ofrosh turistit cilës-
inë më të lartë të ofertës, për 
traditat, historinë, fuqinë punë-
tore, produktet e origjinës pra 
për eksperiencën më të mirë që 
përjeton një njeri kur shkon në 
një zonë rurale. Rivlerësuam 
procesin e certifikimit, pamë 
se një nga arsyet pse deri në 
2023 kishim vetëm 20 e ca të 
certifikuar ishin kriteret e cer-
tifikimit që ishin ndonjëherë 
të vështira për një zonë rurale. 
ndryshuma kriteret, i lehtë-
suam që të kishte më shumë 
certifikime sepse duam që deri 
në fund të vitit 2027, të arrijmë 
në 100 agroturizëm të certifi-
kuar.“, u shpreh Civici.

Ndërkohë, kryetari i Këshil-
lit të Agrobiznesit Agim Rra-
paj u shpreh se zhvillimi i 
këtij sektori ka qenë i domo-
sdoshëm. Ai theksoi se vendi 
ynë ka të gjitha asetet për ta 
zhvilluar më tej këtë sektor.

“Ka qenë i domodoshëm 
zhvillimi i kësaj dege. Duhet 
parë si një turizëm rural duke 
pasur parasysh asetet që kemi 
në zonat rurale. Në këtë pikë-
pamje, e shoh si një koncept 
më të gjerë të filluar nga pro-
gramet për 100 fshatra. Këtu 
ka nisur procesi që sot kemi 
zhvillim të agroturizmit kaq të 
shpejtë në disa fshatra. Por rrit-
ja nuk përputhet me kërkesën 
dhe kërkesa nuk përputhet me 
ofertën. Kemi pasur merak 
tek oferta dhe s’i kemi kush-
tuar rëndësi kërkesës që por 
nuk kanë ecur paralel të dyja. 
Oferta është rritur në mënyrë 
jashtëzakonisht të madhe. Po 
shkojmë tek 10 milionë turistë. 
Po shkojmë tek një ndryshim 
të ofertës, janë tashmë të am-
bientuar me zonën bregdetare 
dhe kërkojnë një tjetër arrat-
isje. Elementi i dytë është që e 
përkrah iniciativë ka të bëjë me 
resurset që kemi si vend. Kemi 
prodhimtari. Kemi mundësi që 
një turistë ta kënaqim në zonën 
rurale me një shumëllojshmëri 
produktesh që ai kurri s’i ka 
provuar nga zona që vjen. E 
dyta, kemi burime ujore tëe 

jashtëzakonshme. Kemi mbi 
600 rezervuarë që mund të 
jenë atraksione turistike shumë 
të mira për zhvillimin e pesh-
kimit, për lundrimin. Është 

domosdoshmëri të rrisës num-
rin e agroturizmeve për poten-
cialet që kemi. Të gjitha këto 
përbëjnë atë që kërkojmë një 
numër më të madh të objekteve 
të agroturizmit. 100 janë pak 
dhe duhet thelluar. Elementi 
tjetër ka të bëjë mbështetja me 
financim. Duhet të shohim të 
gjitha mundësitë që kemi për 
sa i përket zhvillimit të zonave 
rurale nga hapësira që na jep 
procesi i para anëtarësimit. 
Është bërë përpjekje e mirë do 
të thosha, por këshilli i agro-
biznesit ka qenë i prirur që t’i 
japë një shtytje këtij sektori 
që në fillim por koha na dha 
të drejtë ne. Nuk mendohej se 
oferta do të jetë kaq e madhe sa 
sot.“, tha ai.

Strategjia 
kombëtare 
e agroturizmit, 
Civici: Synojmë që 
mesatarisht në një 
subjekt të punojnë 
10 fermerë
Zëvendës ministri i Bujqë-

sisë dhe Zhvillimit Rural, Enio 
Civici thotë se me strategjinë 
kombëtare të agroturizimit, 
synohet që mesatarisht në një 
subjekt të punojnë 10 fermerë, 
nga 4 që është aktualisht.

Në emisionin “Sheshi i  Dol-
larit” në ABC News, Civici 
u shpreh se zhvillimi i agro-
turizmit nuk mund ta frenojë 
emigrimin, por ka ndikim dhe 
mund të ndihmojë në punësimin 
e banorëve të zonave ky ku sek-
tor mund të zhvillohet.

“Frenimi është term i madh 
shumë. Emigrimi është sjellje 
normale. E kanë përjetuar 
shumë shtete para nesh, e kemi 
përjetuar ne. Zonat rurale janë 
viktima e parë e kësaj sjelllje, 
agroturizmi ndihmon dhe zh-
villon zonën në shërbim të 
njerëzve që jetojnë në të. Por 
nuk mjafton, duhet jeta brenda, 
eksperienca. Ata fermerë që 
jetojnë aty të jenë të sigurtë 
që pagesa do iu vijë, të trajno-
hen, të prodhojnë. Agroturizmi 
kupton direkt tregun se çfarë 
kërkon, orientimin e atyre se 
çfarë do të prodhosh. Kërkesat 

vijnë nga tregu, jo nga dëshira. 
Sipas strategjisë, ne kemi një 
mesatare prej 4 fermash që 
punojnë në një agroturizëm, 
duhet të shkojë mesatarisht në 

10 ferma. Mesatarja duhet të 
jetë kjo, duhet punuar të pak-
tën me 10 fermerë. Eksperi-
enca e agroturizmit ndikon në 
ngadalësimin e largimeve dhe 
kthimin e emigrantëve. Ka 
shumë raste, njerëzit janë kthy-
er dhe kanë bërë agroturizëm.

Patjetër që investimet në in-
frastrukturë janë të nevojshme, 
megjithëse janë bërë shumë. Në 
rastin e agroturizimit, ka disa 
vende ku ti nëse çon këtë civi-
lizimin total, e humb magjinë e 
asaj pak aventurës kur ti shkon 
në këtë lloj subjekti. Duhet 
të jemi të kujdesshëm që atë 
lehtësi në akses, të mos i hum-
bë identitetin. Duhet të ruash 
edhe traditën, edhe identitetin 
e atij vendi. Lloji i infrastruk-
turës duhet të përshtatet me ter-
ritorin”, theksoi ai.

Ndërsa, Kryetari i Këshillit 
të Agrobiznesit, Agim Rrapaj 
deklaroi se duhet bërë edhe cer-
tifikimi në grup i fermerëve.

“Ne përveç certifikimit in-
dividual, duhet t’i kushtojmë 
rëndësi edhe certifikimit në 
grup. Duhet të kemi parasysh 
në shumë subjekte në zona 
rurale, aktualisht janë të pa-
formalizuar, por kanë asete të 
tilla që në grup mund të plotë-
sojnë të gjitha kriteret dhe t’i 
tejkalojnë ato. Ne duhet t’i 
kushtojmë një rëndësi shumë 
të madhe shoqërive të bash-
këpunimit në agroturizëm”, 
nënvizoi Rrapaj.

Rrapaj: Agroturizmi, 
sektori i së 
ardhmes. Civici: 
Me rëndësi 
përdorimi deri në 
70% i produkteve 
të zonës
Kryetari i Këshillit të Agrobi-

znesit, Agim Rrapaj ka deklaru-
ar se agroturizmi është sektori i 
së ardhmes dhe në këtë mënyrë i 
është ofruar mbështetje të gjitha 
investimeve në këtë sektor.

Ndërsa, zv.ministri i Bujqë-
sisë, Enio Civici ka thënë se do 
t’u jepen mundësi për lehtësira 
të tjera, veç investimeve, pasi 
me rëndësi është përdorimi deri 
në 70% i produkteve të zonës

Rrapaj: “Ky është sektori 
i së ardhmes. Është i domos-
doshëm promovimi tani i men-
dimeve të kundërta në mënyrë 
që ne ta hedhim dhe ta ngremë 
këtë sektorë mbi baza të shën-
dosha. Natyrisht që ne e kemi 
shpërndarë në të gjitha shoqatat, 

ka disa ditë që ka dalë në faqen 
e ministrisë. Besoj do ketë dhe 
një ballafaqim dhe fizik lidhur 
me këtë çështje, pavarësisht nga 
shkrimet që ne do të bëjmë de-
risa të shkojë në kuvend. Por po 
e them paraprakisht, që mendimi 
jonë është që nga do të vijnë bu-
rimet, cilat janë ato që ne duhet të 
përqendrohemi, si do të tërheq-
im vëmendjen e politikbërësve, 
në mënyrë që financimi për këtë 
sektor të jetë i jashtëzakonshëm. 
Ne kemi kërkuar që dhe projekti 
për “100 fshatrat” në një proces 
të ngadaltë duhet të vazhdojë 
me 100 të tjerë, derisa të kemi 
mundësi që këtë sektor ta bëjmë 
atraktiv si në zonat bregdetar”.

Civici: “Ajo ka shumë 
çështje që mund të mblidhen në 
dy shtylla kryesore: punësim dhe 
deverisifikim shërbimi, pra shtim 
shërbim. Kur flas për punësim, 
dua të them që të rinjt dhe gratë 
që janë ata që duhet të fuqizohen 
kur punojnë në agroturizëm dhe 
vuajnë dhe më shumë qendrim-
in në zonat rurale, patjetër që e 
meritojnë, por dhe eksperienca 
ka treguar që kanë qenë më të 
suksseshëm. Gratë aktualisht janë 
të punësuar 40% ose më pak, qël-
limi është të arrihet 60% ose më 
shumë. Të rinjtë janë aktualisht 
30% ose më pak, qëllimi është 
të arrihen 50% ose më shumë. 
Çështja është si do t’ia arrijmë? 
Kjo ishte vetëm për punësimin, 
ndërsa në krahun tjetër te diversi-
fikimi, siç e dimë një agroturizëm 
nuk ka vetëm restorantin, ka fer-
mën, është bazike, kemi shtuar 
dhe bletët që nuk kanë qenë. 
Elementi i fermës është i pari, 
elementi i dytë është këndi edu-
kativ, është një vend që ti i shpje-
gon fëmijëve dhe të rriturve se 
çcfarë ndodh aty në fermë, sepse 
qyteti ndonjëherë është i paditur 
se çfarë ndodh në fshat. E treta, 
është një agroturizëm, që 70% e 
produkteve që tregtojnë aty është 
nga zona, sigurisht nga bashkia 
që ti ndodhesh.

Siç ju thash kishim vështirë-
si që ta certifikonim se nuk 
plotësonim kushtet, i kishim 6 

deri në 60 dhoma për shembull. 
Kështu që u shëndrrua në 6 deri 
në 60 shtretër, për sa kohë unë 
fle eksperiencën unë e marrë. 
Ishte kërkesa për plotësimin 
10 deri në 80 tavolina e cila ka 
shumë kosto, kështu që e shën-
drruam atë dhe e bëm 10 deri në 

80 vende ulëse, bazuar dhe në 
konceptet europiane”.

Sfidat e agroturizmit/ 
Civici: Menaxhimi 
dhe fuqia punëtore. 
Rrapaj: I 
domosdoshëm 
dixhitalizimi, 
problem edhe 
përpunimi i mbetjeve
Zëvendës ministri i Bujqë-

sisë, Enio Civici thotë se një 
ndër shqetësimet më të mëdha 
në zonat rurale është dokumen-
tacioni i pronës. Civici për-
mendi gjithashtu, si një sfidë 
me të cilën përballet agroturiz-
mi, edhe aftësinë profesionale 
si edhe fuqinë punëtore.

“Shqetësimi më i madh në 
zonat rurale është dokumenta-
cioni i pronës, i domosdoshëm 
për certifikimin. Që të cer-
tifikohesh duhet certifikata 
e pronës. Prandaj puna jonë 
është dhe në atë drejtim. Sfida 
e dytë është aftësia profesion-
ale e atyre që e drejtojnë atë. 
Duhet aftësi të vecanta për t’i 
koordinuar dhe kthyer në një 
ofertë. Kemi një rast në Val-
bonë, dy agroturizma identike 
në pamje, të drejtuara njëri 
nga xhaxhai dhe tjetra nga 
nipi. Kjo e para ka vetëm tre 
ditë të zëna në një muaj, kjo e 
dyta ka vetëm tre ditë të lira. 
E vetmja gjë që ndryshonte 
ishte menaxhimi sepse nipi 
punonte dixhitalisht, kontak-
tonte njeriun në fund të botës 
ndërsa xhaxhai e drejtonte në 
mënyrë tradicionale. Sfida 
e tretë është forca punëtore. 
Një agroturizëm mesatarisht 
punëson 8-9 persona sot. 
Kemi një rast që punëson mbi 
100 njerëz. Çështja është që 
duke ikur nga zonat rurale 
dhe ardhur në zonat urbane, 
këto zona rurale nuk kanë 
forcë punëtore dhe prandaj 
duhet të rrisin opertën dhe 
kemi parë raste që ato agrotur-
izma që kanë rritur të ardhurat 
kanë konkurruar me restorante 
dhe njësi tregtimi në qendër të 

Tiranës. Duam të miksojmë 
punësimin. Jo medoemos që 
ti jeton në zonën rurale dhe të 
punësosh njerëz atje. Duam ta 
kthejmë kursin. Po sikur të jesh 
në qytet dhe mezi të presësh që 
të të thërrasë një agroturizëm. 
Ata që kanë rritur pagat që të 
shkojnë të punojnë atje kanë 
konkurruar direkt me hotele 
më të mëdha në Tiranë.“, u 
shpreh Civici.

Ndërkaq, kryetari i Këshillit 
të Agrobiznesit Agim Rrapaj 
tha se përveç fuqisë punëtore, 
një sfidë është edhe dixhitaliz-
imi, financimi i këtyre zonave, 
përmirësimet ligjore si edhe 
përpunimi i mbetjeve.

“Problemin e parë e kemi 
me kooperimin dhe koor-
dinimin. Duhet të punojmë 
fort mbi këtë proces sepse 
e kemi pikë të dobët.  Kjo 
është sfida e parë që duhet të 
kapërcejmë. E dyta, ka të bëjë 
me inovacionin dhe dixhital-
izimin, është i vështirë dix-
hitalizimi në këto zona. Kemi 
mundësi që edhe këto zona, 
si në zonat e qytetit me zgjid-
hjen e problemit të dhënies 
së shtëpive me qira nëpërm-
jet platformave elektronike, 
kemi mundësi ta bëjmë edhe 
me bujtinat në fshat edhe me 
ushqimin por edhe gjatë peri-
udhaës për t’i zënë me turistë. 
E treta, mbetet financimi i 
këtyre zonave për të zgjidhur 
problemet e infrastrukturës. 
Është domosdoshmëri të an-
gazhojmë më shumë fonde që 
ta mbështesim agroturizmin 
fuqishëm për t’i shfrytëzuar 
në maksimum. Sfidë tjetër 
janë përmirësimet ligjore që 
duhen bërë që të kemi mundë-
si që ta bëjmë të qëndrueshëm 
agroturizmin si zhvillim por 
edhe në konceptin e gjerësisë. 
Sfidë tjetër mbetet përpunimi 
i mbetjeve. Nuk e kemi një 
strategji të tillë.“, u shpreh 
Rrapaj.

Plani i rritjes i BE-së, 
zv.ministri Civici: 
Agroturizmi, një 
nga sektorët që 
përfiton përmes 
projekteve
Zëvendës ministri i Bujqë-

sisë dhe Zhvillimit Rural, Enio 
Civici thotë plani i rritjes i 
Bashkimit Evropian, ndihmon 
edhe agoturizmin, ku përmes 
projekteve, ky sektor mund të 
zhvillohet.

Civici u shpreh se agro-
turizmi është një shtyllë e 
pazëvendësueshme.

“Patjetër, është. Nuk e cak-
tojmë ne. Agroturizmi është 
shtyllë e pazëvendësueshme. 
Është njësia që përmbledh të 
gjithë punët e bujqësisë dhe 
blegtorisë aty afër, duhet të 
jetë. Në shumicën e vendeve 
ku operon, Ausatri, Itali, 
Spanjë, disa vende të jugut të 
Francës, është motori i asaj 
zone rurale ku funksionon. 
Ble produktet, afron njerëzit, 
sjell investimet, sjell dije, 
promovon kulturën, mban in-
dentitetin gjallë. Unë nuk di 
nëse ka një njësi biznesi nëse 
i bën të gjitha këto njëkohë-
sisht, Përveç agroturizmit”, 
theksoi ai.

KënDi i mbrojtjes inteleGjente të bimëve

Bujqësia dhe agroturizmi
Prof. Ass. Enver Isufi, Agronom në Mbrojtjen e Bimëve dhe Bujqësinë Biologjike

Prof. Ass. Enver Isufi

(Artikulli i sotëm trajton dy probleme: Agroturizmi dhe bujqësia dhe informacionet e fundit për zhvillimet 
në bujqësinë biologjike botërore, evropiane dhe në Ballkanin Perëndimor) 

Shqipëria po përjeton një 
bum të turizmit. Nuk ishte 
menduar nga ne shqiptarët se 
brenda pesë viteve të fundit, 
Shqipëria do të vizitohej nga 
mbi 10 milion vizitorë, shifër 
katër herë më e madhe se sa 
numri i banorëve të vendit. 

Kjo situatë e ka vendo-
sur vendin tonë nën një stres 
pozitiv. Stresi vjen nga zgjid-

hjet e shpejta që kërkohen 
për t’iu përgjigjur këtij fluksi 
vizitorësh, por është pozitiv, 
sepse na janë ofruar mundësi 
të mëdha për forcimin e ekon-
omisë. 

Kombi ynë, madje çdo 
komb, krenohet me pesë the-
sare: 1. Gjuha kombëtare, 2. 
Historia, 3. Folklori, 4. Vesh-
jet kombëtare 5. Kultura dhe 
trashëgimia e gatimit.

Agroturizmi dhe bujqësia në 
përgjithësi lidhet me traditën e 
të ushqyerit plus traditën e re 
të kulinarisë. 

Agroturizmi ofron disa el-
ementë që ia vlen të shijohen 
nga vizitorë si pejsazhi, larmia 
biologjike, traditat e zakonet e 
zonës, por në qendër është dhe 
do jetë “Pjata e ushqimit”. 

Te pjata e ushqimit viz-
itori  i huaj gjen ”kënaqësi dhe  
shëndet”. 

Kaq rëndësi ka ushqimi 
saqë shpenzimet që parashikon 
një vizitor që do të pushojë 
disa ditë në Shqipëri, mund të 
zënë afërsit 30 % të buxhetit të 
parashikuar për pushime. Fjet-
ja dhe transporti janë dy nga 
elementët e tjerë me shpenz-
ime të mëdha. 

Në këto javët e fundit Min-
istria e Bujqësisë ka hartuar 
draftin për strategjinë e zhvil-
limit të agroturizmit, draft i cili 
po i nënshtrohet një diskutimi 
me grupet e interesit dhe me 
shoqatat të përfshira në zhvil-

limin e bujqësisë dhe atë rural. 
Në një nga takimet e fundit 

konsultativë mbi draftin për 
zhvillimin e agroturimit, që u 
zhvillua më datën 22 Shkurt, 
mes shoqatave të rrjetit ANRD 
dhe specialistëve të Ministrisë 
së Bujqësisë, mori pjesë edhe 
vetë Zëvendës Ministri i Bu-
jqësisë z. Enio Civici. 

Drejtuesit e shoqatave jo-qe-
veritare e mirëpritën hartimin e 
këtij drafti, si dhe dhanë men-
dime për ta përmirësuar këtë 

draft, para se ai të miratohet. 
Drafti kishte reflektuar edhe 

përvojën italiane, spanjolle dhe 
gjermane në këtë fushë. 

Cilat ishin disa nga mendimet 
që u shprehën në këtë takim? 

Pjesmarësit kërkuan këto 
përmirësime në draftin në dis-
kutim: 

1. Kërkohet që disa elementë 
të agroturizmit të studiohen 
pak më thellë dhe të dhënat të 
pasqyrohen në draftin përfun-
dimtar. 

2. Strategjia të paraqesë të 
shkruara objektivat e matshme, 
p.sh. sa agrobiznese do të cer-
tifikohen deri në fund të vitit 
2027, përveç atyre që janë të 
ngritura deri më sot. 

3. Sa do të jetë numri i fer-
mave, të cilat do të certifikohen 
përreth pikave agroturistike 
duke pëfshirë të gjitha nivelet 
të standarteve si ato, HASAP, 
Global GAP, Produkte tipike 
të zonës, dhe standardin       
biologjik. 

4. Sa është dhe sa parashi-

kohet të jetë numri i pritshëm 
i të punësuarve në agroturizëm 
dhe sa nga këta do të jenë të 
rinj dhe të reja.

4. Sa specialistë do të trajno-
hen dhe certifikohen si trajnerë, 
të cilët do të trajnojnë special-
istët e tjerë si dhe fermerët që 
furnizojnë restorantet agrotur-
istike. 

5. Sa do të jetë numri i 
fermerëve që do t’i nënsh-
trohen trajnimeve mbi rolin 
e bujqësisë në agroturizëm si 
dhe përshirja e tyre në këto bi-
znese. 

6. Pushteti lokal të përfshi-
het direkt në problemet e agro-
turizmit dhe bizneset e certi-
fikuara, nxitjen e panaireve 
lokalë dhe promovimeve të 
produkteve vendase të zonës. 

7. Ministria e Bujqësisë 
duhet tërheqë për bashkëpunim 
edhe ekspertët, të cilët shërbe-
jnë në organizatat jo-qeveri-
tare, të cilët të marin pjesë në 
zbatimin e strategjive në nivel 
ferme ose në nivel të pikave 
agroturistike. Ekspertë të tillë 

kanë nga 5 deri në 
25 vite që bash-
këpunojnë me ek-
spertët e vendeve 
evropiane dhe 
kanë fituar edhe 
kulturën e duhur të 
punës në zyra dhe 
në nivel ferme. 

Kanë përvojë 
shumëvjecare në 
zbatimin e pro-
jekteve me dona-
torë të vendeve. 
P ë r f a q ë s u e s i t 
e Ministrisë së 
Bujqësisë i mba-
jtën shënim këtë 
sygjerime dhe u 
angazhuan se do 
të reflektohen në 
draftin tjetër. 

Drafti tjetër 
përsëri do t’i nën-

shtrohet një debati të ri për ta 
përsosur më tej draftin përfun-
dimtar.

Bumi turistik duhet të sho-
qërohet me përmirësimin 
e shpejtë të të gjithë el-
ementëve që përvoja e deri-
tanishme ka treguar se kanë 
pasur mangësi. 

Strategjia gjithashtu ka 
rëndësi që të parashikojë ato 
punë që mund të bëhen konkre-
tisht në nivel ferme, në market-
ing, në certifikim dhe në vetë 
pikat agroturistike. 

 
Agroturizmi dhe 
fermat e prodhimit 
biologjik 
Një kombinim mes fermave 

biologjike dhe pikave agrotur-
istike është me interes për të dy 
këto biznese.

Mendoj se kjo lidhje mes 
fermave biologjike dhe agrotur-
izmit nuk i duhet lënë rastësisë, 
por të jetë pjesë e strategjisë së 
zhvillimit të agroturizmit. 

Një model të lidhjes së       

fermave biologjike me agro-
turizmin e gjejmë të zbatuar në 
fermat e shoqatës “Biozadri-
ma” në Lezhë dhe qendrës 
agroturistike “Mrizi i Zanave”. 

Që nga viti 2019 për-
reth “Mrizit të Zanave” janë 
përzgjedhur ferma, të cilat 
janë mbështetur me trajnime, 
teknologji dhe me inpute, pët 
t’u certifikuar si ferma bi-
ologjike. Këto ferma të cer-
tifkuara shumicën e produkteve 
sot i shesin te restoranti “Mrizi 
i Zanave”. Kështu mund të 
përgjidhen e ndihmohen ferma 
në shumë pika agroturistike. 

Kjo lloj lidhje është në dobi 
të biznesit bujqësor dhe bizne-
sit agroturistik. 

Një skemë të tillë e shikojmë 
më poshtë.

Bujqësia biologjike 
në botë dhe Evropë, 
si mjet i forcimit të 
sigurisë ushqimore 
(Të dhënat e shkurtit, 2024, 

pasqyrojnë të dhënat e vitit 
2022. Të dhënat e vitit 2023 
janë në përpunim e sipër), 

Bujqësia biologjike është 
marrë nga BE-ja si modeli i 
zbatimit të “Marrëveshjes së 
Gjebërt”. Tashmë është bërë e 
njohur se BE-ja ka marë ven-
dim që në vitin 2030 bujqësia 
bio të zërë 25 % të sipërfaqes 
bujqësore, ose rreth tre herë më 
shumë se sa sot. 

Një bum i produkteve bi-
ologjike u prezantuan në “Pa-
nairin e përvitshëm botëror të 
produkteve biologjike”, që 
zhvillohet në qytetit Nurem-
berg të Gjermanisë në muajin 
shkurt të çdo viti. Më poshtë 
po japim të dhënat nga ky 
panair të grumbulluara nga 
Instituti Zviceran i Bujqësisë 
Biologjike, (FiBL).

Theksojmë se tre vendet më 
të vogla janë në vend të parë 
për prodhimin biologjik. 

1. Lichtenshteni ku prodhi-
mi biologjik zë 43 % të sipër-
faqes totale bujqësore 

2. Austria, ku prodhimi bi-

ologjik ze 27.5 % të sip.totale 
bujqësore. 

3. Zvicra gjithashtu është afër 
këtyre shifrave, kokretisht, 22 %. 

Pse ndodh kështu? 
- Sepse vendet e vogla 

cilësinë e lartë ushqimore e 
kanë zgjedhur si element të 
konkurrencës ndaj prodhimit 
të madh bujqësor të vendeve 
me sipërfaqe bujqësore shumë 
herë më të madhe. 

Shqipëria si vend i vogël, 
duhet të synojë të arrijë shifrat 
pikërisht të vendeve të vogla.

Në shkallë botërore: 
Bujqësia biologjike prak-

tikohet në 188 vende dhe në 
një sipërfaqe prej 96 mil-
ionë hektarë tokë bujqësore. 

Statistikat e vitit 2024 treguan 
një rritje të dukshme të sipër-
faqes biologjike, rreth 20 mil-
ion ha, më shumë se 1-2 vite 
më parë. 

Standardin e prodhimit bi-
ologjik e zbatuan 4.5 milionë 
fermerë. 

Në shkallë botërore 2% e 
sipërfaqes bujqësore, zbatoi stan-
dardin e bujqësisë biologjike.

Në Europë: 
Në vitin 2022, më shumë se 

10 për qind e tokës bujqësore 
të Bashkimit Evropian ishte 
biologjike ose 16.9 milion 
hektarë. 

Franca vazhdoi të kryesojë si 
vendi numër një për sa i përket 
tokës bujqësore nën menaxhim 
biologjik, me 2.9 milion hek-
tare, e ndjekur nga Spanja me 

2.7 milion hektarë, Italia 2.3 
milion hektarë dhe Gjermania 
1.9 milion hektarë. 

Toka bujqësore biologjike 
u rrit me më shumë se 0.8 mil-
ion hektar, që përfaqëson një 
rritje prej 5.1 përqind në BE 
dhe një rritje prej 1.0 përq-
ind në Evropën jashtë BE-së. 
Në krahasim me vitin 2021, 
Greqia dhe Italia raportuan 
rritjet më të mëdha, përkatë-
sisht me 0.4 milion dhe 0.2 
milion hektarë. 

Kishte më shumë se 480, 
000 prodhues biologjikë në 
Evropën jashtë BE-së dhe mbi 
419, 000 prodhues në vendet 
anëtare të BE-së, që përfaqë-
sojnë një rritje prej 7.5 dhe 9.5 
përqind, respektivisht. Italia 
kishte numrin më të lartë me 
82, 593 ferma biologjike. 

Tregu dhe konsumi 
i produkteve biologjike 
gjithashtu u rrit me 25 %. 

Konsumatorët evropianë për 
vitin 2022, shpenzuan 64 euro 
për person për të blerë ushqim 
biologjik, kurse për konuma-
torët anëtarë të vendeve te 

BE-s, kjo shifër 
ishte 102 Euro për 
person. 

Shpenzimet e 
konsumatorit për 
ushqim biologjik për 
frymë u dyfishuan 
në dekadën nga 2013 
në 2022. Në vitin 
2022, konsumatorët 
zviceranë, danezë, 
austriakë, shpen-
zuan më shumë për 
ushqim biologjik, 
përkatësisht me 437 
dhe 365 euro për 
person. 

Le të na nxisin 
këto shifra për një 
analizë të prodhimit 
biologjik në Shq-
ipëri. Bumi turistik 
që po ndodh në Shq-
ipëri, duhet të sho-
qërohet me bumin e 

prodhimit biologjik. 
Në vendet e Ballkanit 

Perëndimor bujqësia bi-
ologjike zë nga 05-1, 5 % të 
sipërfaqes përgjithshme bujqë-
sore. Pra shumë më poshtë se 
niveli mesatar i Evropës jashtë 
BE-së dhe akoma më i vogël 
ndaj mesatares së vendeve 
anëtare të BE-së. Burimi: Insti-
tiuti Zviceran (FiBL). 

Një autoritet evropian i 
bujqësisë së qëndrueshme ka 
thënë: “Sa e mbështet qever-
ia e një vendi bujqësinë në 
përgjithësi, varet edhe nga 
buxheti që ka, se sa ajo qeveri 
mbështet bujqësinë biologjike, 
demonstron konceptin dhe ob-
jektivat që ajo qeveri i vendos 
vetes për cilësinë ushqimore 
dhe cilësinë e mjedisit për sot 
dhe të ardhmen”. 

intervista

(Vijon nga faqja 3) Protestat e fermerëve, pasojë e problemeve të pazgjidhura në bujqësi 
nuk mund të vetërregullohet 
tregu për të përballuar pasojat 
e ndryshimeve klimatike, nuk 
mund të vetërregullohet tregu 
nga vetë fermerët duke mos i 
vendosur minimumin e domo-
sdosshëm të mbështetjes nga 
buxheti i shtetit, nuk mund të 
rregullohet tregu nëse nuk ven-
dosim atë nivel subvencioni të 
përafruar me vendet e rajonit, pa 
menduar për vendet evropiane.” 

Eduart Sharka 
(Drejtues i Politikave 
Agrare, PD)
“Unë po ju kujtoj politikat e 

kuotave të Bashkimit Evropian 
të aplikuara disa vite më parë, 
ishte një mekanizëm i ushtruar 
për të rregulluar ofertën, duke 
vendosur kuota që të mos binte 
çmimi i shitjes së produkteve 
të prodhuara nga fermeri ev-
ropian. Qeveria jonë, jo vetëm 
që nuk bën politika të tilla, por 
nuk zbaton as ligjin.”

Fermerët janë të paorgani-
zuar dhe të pambrojtur, ç’ka 
bën që zëri i tyre të mos dëgjo-
het, protestat të shuhen, kërke-
sat të mos plotësohen apo të 
zgjidhen pjesërisht dhe aktiv-
iteti i tyre të vazhdojë të bazo-
het tek mbijetesa. Edhe sindika-
ta është një organizim i shtypur 
që e ka humbur funksionin apo 
mundësinë për të marrë fuqi në 
vendin tonë dhe kjo është një 
arsye tjetër që shtyjnë në dësh-
përim grupimin më të madh të 
fermerëve vendas. 

Agim Rrapaj 
(Kryetar i Këshillit të 
Agrobiznesit Shqiptar)
“Sot në Shqipëri janë tre 

grupime fermerësh që veprojnë. 
Grupi i parë janë ata të cilët e 
kanë marrë tokën sipas ligjit 
7501, për numër frymësh, por 
tashmë në shtëpitë e tyre janë një 
ose dy banorë, pasi pjesa tjetër 
e familjes është larguar. Ka një 
grupim tjetër që mund të ketë 
forcën e punës për ta punuar, 
por këta janë të paformalizuar 
dhe nuk e çojnë dot produktin 
e tyre në treg, si edhe grupimi i 
tretë janë ata që prodhojnë për 
treg dhe për eksport.”

Eduart Sharka 
(Drejtues i Politikave 
Agrare, PD)
“Kjo ndodh sepse ka 

mungesë organizimi, kemi 
një trashëgimni kulturore të 
fermerëve tanë që janë kënaqur 
me pak dhe jashtë kujdesit dhe 
standardit që ka Bashkimi Ev-
ropian për fermerin.”

Agim Rrapaj 
(Kryetar i Këshillit të 
Agrobiznesit Shqiptar)
“E veçanta është që 80% 

përbëjnë grupimin e parë 
dhe të dytë dhe 20% përbëjnë 
grupimin e tretë. Këto parcela 
të grupimit të parë dhe të dytë 
mund të rregullohen vetëm 
duke ngritur njësitë e mekani-
zuara të shërbimit, në mënyrë 
të tillë që të subvencionohen 
këto njësi dhe toka të prodhojë 
diçka.”

Produktet kryesore bujqë-
sore në Shqipëri janë duhani, 
ullinjtë, gruri, misri, patatja, 
rrushi, frutat, mishi, mjalti, 
qumështi dhe bimët aromatike. 
Një pjesë e tyre shkon për ek-
sport përmes kontratave të lid-
hura nga fermerë që janë të or-
ganizuar ose kanë ngritur ferma 
të mëdha në vendin tonë. 

Pavarësisht kësaj, bujqë-
sia jonë mbetet e fokusuar në 
njësitë e vogla familjare dhe 
mundësi ekzistenciale për 
shkak të mungesës sëpajisjeve 
moderne dhe parcelave të vog-
la jo efikase të tokës. 

Alban Zusi 
(Kryetar i Shoqatës 
së Eksportuesve)
“Fermerët tanë protestoj-

në për mbijetesë, protestojnë 
sepse nuk nxjerrin dot as kostot 
e prodhimit, dhe jo të nxjerrin 
të ardhura për t’u rritur, zhvil-
luar apo konsoliduar.”

Eduart Sharka 
(Drejtues i Politikave 
Agrare, PD)
“Ne kemi probleme me certi-

fikatat e prosësisë së tokës, kemi 
me mijëra pronarë toke që janë 
në emigracion dhe funksionojnë 
me kontrata verbale. Deri më 31 
dhjetor 2023, nëse një fermer 
shiste tokën ishte i përjashtuar 
nga taksa e kalimit të pronësisë, 
ndërsa në janar të këtij viti ka 
hyrë në fuqi kjo taksë. 

Kooperimi realizohet në dy 
forma, përmes bashkimit të 
fermerëve ose blerjes së tokës 

dhe tashmë u hoq dhe ajo 
lehtësi që kishin fermerët.” 

Agim Rrapaj 
(Kryetar i Këshillit të 
Agrobiznesit Shqiptar)
“Përsa i përket bujqësisë ne 

kemi një element të realizuar jo 
siç duhet, qëështe mekanizimi. Ne 
nuk arrijmë dot të mekanizojmë 
ato procese të domosdoshme për 
të qënë konkurrues në treg. Duke 
mos pasur investimet e duhura 
për mekanizimin, inovacionin 
dhe dixhitalizimin, ne e detyrojmë 
fermerin të dalë në treg me një 
kosto jashtëzakonisht të lartë.”

Fragmentimi i tokës pas vi-

tit 1990, mungesa e regjistrave 
shtetërore, mungesa e kredit-
imit nga bankat dhe TVSH-ja e 
lartë ka demoralizuar zhvillim-
in e sektorit. Për ta ringritur si 
industri në vend është investuar 
në fabrika përpunimi dhe frig-
oriferë, një pjesë e fermerëve 
kanë lidhur kontrata me shtetet 
e huaja dhe prodhimet e tyre 
janë të garantuara, ndërkohë ka 
pasur dhe thirrje për bashkimin 
e tokave, por që nuk ka dhënë 
rezultate të prekshme. 

Alban Zusi 
(Kryetar i Shoqatës 
së Eksportuesve)
“Nuk bashkohen fermerët 

duke u thënë disa funksionarë 
që nëse bashkoheni është më 
mirë, nuk funksionon në këtë 
mënyrë. Zyrtari duhet të flasë 
me politikbërje, duke evidentuar 
avantazhet që ata do të kenë.” 

Eduart Sharka 
(Drejtues i Politikave 
Agrare, PD)
“Realisht ne nuk kemi asnjë 

politikë që shtyn fermerët drejt 
kooperimit. Ka një ligj “spe-
cial” për krijimin e Shoqërive 
të Bashkëpunimit Bujqësor 
dhe synimi është të nxisë koo-
perimin, ku tatimi mbi fitimin 
është 5%. Por ku qëndron 
problemi? Këtu kemi një para-
doks, një fermer i pajisur me 
NIPT fermeri, deri në 100 mil-
ion lekë të vjetra xhiro vjetore, 
nuk ka asnjë taksë ndërsa për 
t’u krijuar SHBB minimalisht 
duhen 7 fermerë dhe rrjedhi-
misht do paguajnë taksën prej 
5%. Ky ligj “special”, në vend 
që ta favorizonte kooperimin, e 
lufton atë.”

Evropa proteston, në 
Francë, Spanjë, Belgjikë, 
Greqi, Poloni dhe Sllovaki re-
volta është shoqëruar me bllo-
kim të rrugëve, zjarrvënie dhe 
dhunë. 

Agim Rrapaj 
(Kryetar i Këshillit të 
Agrobiznesit Shqiptar)
“Protestat në vendin tonë, 

por edhe të vendeve të rajonit 
janë protesta për mbijetesë, 
ndërsa në vendet e Bashkimit 
Evropian janë protesta që 
duan të garantojnë zhvillimin 
afatmesëm dhe afatgjatë. Ne 
protestojmë për aktualitetin, 
por ata aktualisht janë shumë 
më mirë krahasuar me ne dhe 
protestojnëpër tësiguruar të 
ardhmen e tyre.”

Eduart Sharka 
(Drejtues i Politikave 
Agrare, PD)
“Politika e Përbashkët 

Agrare e Bashkimit Evropian 
është politika më e vjetër që 
funksionon prej 61 vitesh dhe 

ia ka dalë të realizojë tre ob-
jektivat që ajo ka. Objektivi i 
parëështë që të garantojë ush-
qime të sigurta dhe me çmime 
të arsyeshme për konsuma-
torët evropian, e dyta është 
që të garantojë të ardhura të 
drejta për fermerët, ndërsa 
objektivi i tretë ka të bëjë me 
ruajtjen e resurseve natyrore 
dhe me përshtatjen e ekono-
misë bujqësore ndaj ndryshi-
meve klimatike që kanë ndod-
hur apo pritet të ndodhin. 
Pikërisht objektivi i tretë ka 
sjellë pakënaqsi tek fermerët 
evropian.”

Alban Zusi 
(Kryetar i Shoqatës 
së Eksportuesve)
“Fermerët e Evropës janë 

shumë më të strukturuar, janë 
të qartë dhe protestojnë për një 
bujqësi me standarde, për një 
bujqësi që i ngjan industrisë, 
për një bujqësi me rregulla 
loje.”

Në Bashkimin Evropian 
vala e protestave nuk po 
shuhet dhe fermerët ankohen 
për kostot e larta, importet e 
lira dhe kufizime të vendosu-
ra nga nisma e marrëveshjes 
së gjelbër e Bashkimit Evro-
pian. Ata kanë lënë traktorët 
në autostradë dhe vazhdojnë 
të protestojnë tek qeveritë 
përkatëse deri në arritjen e 
një marrëveshjeje. 

Eduart Sharka 
(Drejtues i Politikave 
Agrare, PD)
“Protestat në Shqipëri janë 

shumë më të varfëra se ato në 
Evropë dhe paradoksi është që 
në Evropë protestojnë për gjëra 
shumë më të vogla, se prob-
lemet reale që kanë  fermerët 
në vendin tonë.”

Agroturizmi në Shqipëri 
po shihet si një mundësi për 
të mbajtur të lidhur njerëzit 
me tokën e tyre në fshat. Ai ka 
lindur si ide e disa njerëzve që 
investuan jashtë qyteteve nëbi-
znese shërbimi me restorante e 
hotele, dhe që prodhoi sukses 
edhe për shkak të bumit turis-
tik. Strategjia e qeverisë synon 
ngritjen e sa më shumë sipër-
marrjeve të tilla të cilat do bli-
nin direkt prodhimin e tokës 
dhe ato blegtoralnë fshat. 

Agim Rrapaj 
(Kryetar i Këshillit të 
Agrobiznesit Shqiptar)
“Politika për agroturizmin 

është politika e drejtë mbi të 
cilën duhet bazohemi dhe të 
fokusohemi fortë, si sektori 
privat edhe ai publik,është 
një ndër zgjidhjet pasi këtyre 
fermerëve të grupit të parë 
dhe të dytë që unë përmenda, 
u shkon tregu tek dera.”

Alban Zusi 
(Kryetar i Shoqatës 
së Eksportuesve)
“Për sa kohë edhe ky 

pronari i agroturizmit do ta 
gjejë mundësinë për të blerë 
më lirë perimet apo mishin nga 
importuesi, me shumë gjasa 
dhe agroturizmi nuk do të ketë 
atë efekt që ne presim.”

Fshati është zbrazur, ndër-
sa MBZHR pret që të rrisi 
numrin e të punësuarve në 
568 mijë në vitin 2026, nga 
566 mijë që regjistroi vitin 
e kaluar. Shumica e të punë-
suarve në këtë sektor janë pa 
pagë, pasi 90 mijë fermerë 
në të gjithë vendin paguajnë 
sigurimet dhe janë të paji-
sur me NIPT, dokument që i 
çon më pranë mundësisë për 
të përfituar subvencione apo 
naftë falas. 

Eduart Sharka 
(Drejtues i Politikave 
Agrare, PD)
“Nuk ka bujqësi pa ndih-

mën e shtetit, është politika më 
e vjetër e Bashkimit Evropian, 
me statistikë që ekonomia 
bujqësore është 41% më pak 
rentabël se çdo fushë tjetër, 
dhe pa ndihmën e shtetit, ndë-
rhyrjen apo ekulibrat e vendo-
sur, mbikqyrjen e tregut dhe 
subvencionimin, nuk do arri-
jmëtë kemi bujqësi.”

Bujqësia shqiptare mund 
të rritet vetëm nëse shtohen 
investimet e mëdha të bëra 
nga fermerët, me këtë slo-
gan qeveria u ofroi fermer-
ëve një paketë ndihme me 
1 miliard lekë, si garanci 
sovrane.  Ky ndryshim strat-
egjie, larg subvencioneve, 
për qeverinë e sotme është e 
vetmja mënyrë për të shkuar 
drejt së ardhmes dhe bujqit 
tashmë duhet të mendojnë 
për inovacionin. Ky program 
është shpallur në vitin 2022, 
dy vite përpara revoltës së 
radhës. 

Ndryshimet në ligjin “Për turizmin”, Bello: 4500 struktura 
informale, cenojnë konkurrencën dhe cilësinë e shërbimit

Strukturat akomoduese në 
vend që presin turistë duhet të 
jenë të licencuara, pavarësisht 
numrit të dhomave që kanë.

Komisioni parlamentar 
për Veprimtaritë Prodhuese, 
Tregtinë dhe Mjedisin nisi dis-
kutimin e ndryshimeve në ligjin 
“Për turizmin”, i cili ka për qël-
lim të promovojë Shqipërinë si 
destinacion turistik, tërheqës, 
autentik për vizitorët, duke 
mbështetur kështu zhvillimin e 
një turizmi të qëndrueshëm.

Ndryshimet e propozuara 
kanë për qëllim të sigurojnë që 
ofruesit e shërbimeve turistike të 
përmbushin kërkesat e turistëve 
nëpërmjet rritjes në vazhdimësi 
të cilësisë së ofrimit të shërbi-
meve në sektorin e turizmit në 
një mjedis të shëndetshëm e të 

sigurt dhe duke respektuar nevo-
jat e komuniteteve pritëse.

“Ndryshimet janë orientuar 
drejt lehtësimit të procedurave 
të ushtrimit të veprimtarive 
turistike, me qëllim krijimin 
e një klime miqësore me bi-
znesin, pa cenuar standardet e 
ofrimit të shërbimit”, theksoi 
zëvendësministrja e Turizmit 
dhe Mjedisit, Vilma Bello në 
fjalën e saj.

Bello më tej tha se përmes 
këtij projektligji synohet edhe 
formalizimi i sektorit.

“Rishikimi i këtij ligji ka 
ardhur si rezultat i evidentimit 

të një sërë problematikash, që 
janë operimi si struktura ako-
moduese në mënyrë informale 
i dhomave, apartamenteve, apo 
vilave, duke cenuar drejtpër-
drejtë konkurrencën me subjek-
tet formale, por edhe cilësinë e 
shërbimit”, u shpreh Bello.

Pas regjistrimit në Qendrën 
Kombëtare të Biznesit, këto 
struktura duhet të aplikojnë për 
të marrë certifikatën e katego-
rizimit, në të kundërt gjobiten 
nga 20 mijë lekë deri në 400 
mijë lekë, në varësi të numrit të 
dhomave.

Zëvendësministrja e Turizmit, 

dha në komision shifra mbi num-
rin e strukturave që ushtrojnë ak-
tivitetin në paligjshmëri.

“Ne e kemi një informacion 
të tillë, si struktura në total aktu-
alisht janë 4556, nga të cilat në 
Tiranë janë 1294 dhe këto janë 
të paformalizuar. Nga të dhënat 
që vijnë nga AirBNB, janë 3000 
apartamente të pacertifikuara dhe 
standardizuara. Ndërsa si struk-
tura të kategorizuara janë 1500”, 
tha zëvendësministrja e Turizmit.

Në projektligj parashiko-
het edhe regjistrimi elektronik 
i klientëve me të dhënat mbi, 
netët e qëndrimit, shtetësinë, 

rezidencën, gjininë dhe moshën, 
me synim pasjen e një panorame 
të plotë mbi turizmin në vend.

Kur të dhënat deklarohen të 
pasakta subjekti gjobitet me 100 
mijë lekë, ndërsa gjoba është 
150 mijë lekë kur nuk deklaro-
het numri i saktë i pushuesve.

Parashikohet të ketë kosto 
të shtuara për bizneset, që ush-
trojnë veprimtari turistike për 
shkak të detyrimit për kontratën 
e sigurimit, kosto, e cila lloga-
ritet të arrijë vlerën 6 milionë 
lekë në vitin e parë, pas mira-
timit të ligjit, pra, në total, para-
shikohet që kostot të jenë në 

vlerën 6 milionë lekë.
Gjithashtu, parashikohet të 

sjellë të ardhura buxhetore, të 
cilat do të sigurohen nëpërmjet 
masave të reja administrative, 
që nuk ishin parashikuar në 
ligjin ekzistues. Rritja vlerëso-
het në masën 10-15%, në kra-
hasim me vitin 2023.

Këto ndryshime pritet të 
ulin informalitetin në sektor, 
pasi nga 10.1 milionë të huaj 
që erdhën në vend, në struktu-
rat akomoduese të regjistruara 
fjetën sipas shifrave vetëm 1.4 
milionë të huaj.

Aktualisht Ministria e Tur-
izmit dhe Mjedisit ka nisur dis-
kutimet për Strategjinë e re të 
Turizmit deri në vitin 2030, ku 
në fokus do të jetë turisti elitar 
dhe jo rritja e shifrave.

Pamja e qiellit gjatë 
muajit mars 2024
Më 10 Mars - Hëna e Re. 

Hëna do të vendoset në të 
njëjtën anë të Tokës me Diellin 

dhe nuk do të jetë e dukshme 
në qiellin e natës. Kjo fazë do 
të ndodhë në orën 10:00 UTC. 
Kjo është koha më e mirë e 
muajit për të vëzhguar objek-
te të zbehta si galaktikat dhe 
grupimet e yjeve, sepse nuk ka 
dritë të hënës që të ndërhyjë. 

Më 20 Mars - Ekuinoksi i 
Marsit. Ekuinoksi i marsit do 
të ndodhë në orën 03:01 UTC. 
Dielli do të shkëlqejë drejt-
përdrejt mbi ekuator dhe do të 
ketë pothuajse sasi të barabarta 
të ditës dhe natës në të gjithë 
botën. Kjo është gjithashtu dita 
e parë e pranverës (ekuinoksi i 
pranverës) në hemisferën veri-
ore dhe dita e parë e vjeshtës 
(ekuinoksi i vjeshtës) në hem-
isferën jugore. 

Më 24 mars - Mërkuri në 
zgjatimin më të madh lindor. 
Planeti Mërkuri arrin zgjatjen 
më të madhe lindore prej 18,7 
gradë nga Dielli. Kjo është 
koha më e mirë për të parë 
Mërkurin pasi ai do të jetë 
në pikën e tij më të lartë mbi 
horizont në qiellin e mbrëmjes. 
Kërkoni planetin poshtë në 
qiellin perëndimor menjëherë 
pas perëndimit të diellit. 

Më 25 mars - Hëna e plotë. 
Hëna do të jetë e vendosur në 
anën e kundërt të Tokës nga 
Dielli dhe faqja e saj do të jetë 
plotësisht e ndriçuar. Kjo fazë 
do të ndodhë në orën 08:00 
UTC. Kjo hënë e plotë njihej 
nga fiset e hershme indiane 
të Amerikës si Hëna e krim-
bave, sepse kjo ishte koha e 
vitit kur toka do të fillonte të 
zbutej dhe krimbat e tokës do 
të rishfaqen. Kjo hënë ka qenë 
e njohur edhe si Hëna e Korbit, 
Hëna e Korës, Hëna e Lëngut 
dhe Hëna e Kreshmës. 

Më 25 Mars - Eklipsi Pen-
umbral Hënor. Një eklips 
gjysmë hënor ndodh kur Hëna 
kalon nëpër hijen e pjesshme 
të Tokës, ose gjysmën e tokës. 
Gjatë këtij lloji të eklipsit, 
Hëna do të errësohet pak, por 

jo plotësisht. Eklipsi do të jetë 
i dukshëm në të gjithë Amer-
ikën e Veriut, Meksikën, Amer-
ikën Qendrore dhe Amerikën e 
Jugut. 

Parashikimi i motit 
për muajin mars
Marsi në Tiranë do të ndiko-

het nga klima bregdetare mesd-
hetare. Shprehja që në përgjithë-
si përshkruan më së miri motin 
në mars është se do të jetëi 
lagësht dhe me shi.  Në Tiranë 
në muajin mars mund të pritet: 
kohë pas kohe stuhi, pothuajse 
çdo ditë reshje shiu, mjegull e 
rrallë dhe mot më i freskët. Gama 
e temperaturave mesatare të ditës 
do të jetë rreth 14°C dhe 21°C . 
Zakonisht java e tretë është më e 
nxehta në mars, por mos harroni 
se mund të ketë Shi, Mjegull dhe 
Stuhi. Ngjarjet e motit që mund të 
ndodhin në Tiranë: 5 herë Bubul-
lima (Stuhi), 11 herë Shi, 2 herë 
Mjegull në Mars, Tirana në mua-
jin mars përjeton ditë të freskëta 
me një qiell me vranësira të forta. 
Zakonisht temperatura e ajrit do 
të luhatet rreth 17°C dhe do të 
ndihet për 16° C dhe era do të jetë 
erë e lehtë. 

Temperaturat e larta ditore 
do tërriten me 4°C, nga 14°C 
në 17°C, rrallë do të bien nën 
9°C ose të kalojnë 22°C. Tem-
peraturat e ulëta ditore do të 
rriten me 3°C, nga 3°C në6°C, 
rrallë do të bien nën -2°C ose 
do të kalojnë 10°C. 

Për referencë, më 3 gusht, dita 
më e nxehtë e vitit, temperaturat 
në Tiranë zakonisht variojnë nga 
18° C në 32° C, ndërsa më 4 ja-
nar, dita më e ftohtë e vitit, ato 
shkojnë nga 0° C në 11° C . 

Zhvillimi i reve
Muaji Mars në Tiranë do të 

përjetojë në thelb një mbulesë të 
vazhdueshme të reve, me përqind-
jen e kohës që qielli është i vranët 
ose kryesisht i vranët mbetet rreth 
49% gjatë gjithë muajit. 

Dita më e kthjellët e muajit 
do të jetë 25 Marsi, me kushte të 
kthjellëta, kryesisht të kthjellëta 
ose pjesërisht me vranësira në 
53% të rasteve. Gjatë muajit 
mars mbulimi mesatar i reve do 
të jetë46%. 

Për referencë, më 7 dhjetor, 
dita më e vrenjtur e vitit, shansi 
i kushteve të mbuluara me re ose 
më së shumti me re është 55%, 

ndërsa më 21 korrik, dita më e 
qartë e vitit, mundësia e qiellit të 
pastër, është 91%. 

Zgjatja e Ditës
Në mars, gjatësia e ditës grad-

ualisht fillon të rritet me rreth 83 
minuta. Dita më e shkurtër do të 
jetë1 marsi dhe ofron 11 orë e 
16 minuta dritë dite, lindja e 
diellit do të jetë në orën 6:16 
e mëngjesit dhe perëndimi i 
diellit do të jetë në orën 17:32 
dhe dita më e gjatë do të jetë31 
marsi me 12 orë 39 minuta 
ditë, lindja e diellit do të jetë 
në orën  6:26 e mëngjesit dhe 
perëndimi i diellit do të jetë në 
orën 19:05. Për një udhëtar, 
numri i orëve të diellit është 
shumë i rëndësishëm. Ky muaj 
ofron mesatarisht 12 orë dite. 

Për referencë, më 21 qershor, 

dita më e gjatë e vitit, Dielli lind 
në orën 5:07 të mëngjesit dhe 
perëndon 15 orë dhe 10 minuta 
më vonë, në orën 20:17, ndërsa 
më 22 dhjetor, dita më e shkurtër 
e vitit, dielli lind në orën 7:03 të 
mëngjesit dhe perëndon 9 orë e 11 
minuta më vonë, në orën 16:14. 

Reshjet
Në Tiranë, mundësia për 

një ditë të lagësht gjatë muajit 
Mars do të jetë në thelb kon-
stante, duke mbetur rreth 26% 
gjatë gjithë kohës. 

Gjatë muajit mars në Tiranë, 
mundësia e një dite vetëm me 
shi do të mbetet në thelb kon-
stante 26% gjatë gjithë kohës, 
mundësia e një dite me reshje 
të përziera borë dhe shi do të 
mbetet në thelb 1% konstante 
gjatë gjithë kohës dhe mundë-

sia e një dite me vetëm borë 
do tëmbetet në thelb 0% kon-
stante gjatë gjithë kohës. 

Për referencë, mundësia më 
e lartë ditore e vitit për një ditë 

të lagësht është 36 % më 5 dh-
jetor dhe shansi më i ulët i tij 
është 10 % më 7 korrik. 

Mesatarja e akumulimit të 
reshjeve 31-ditore gjatë muajit 
Mars në Tiranë do të ulet gradu-
alisht, duke e filluar muajin me 
68 mm, kur rrallë i kalon 124 
mm ose të bjerë nën 19 mm; dhe 
duke e përfunduar muajin me 61 
mm, kur rrallë i kalon 104 mm 
ose të bjerë nën 26 mm. 

Gjatë muajit Mars në Ti-
ranë parashikohen të bien132. 
6 mm shi në 67. 5 orë, ndërsa 
në Korçë parashikohen të bien 
rreth 75 mm shi në56. 5orë;1. 
6 cm dëborë në8. 5 orë dhe 0. 
7 mm Akull në1. 5 orë. 
(Tabelat më sipër)



AGROBIZNESI14 15-ditëshi i dytë i muajit shkurt 2024

KënDi i eKspertit

(Vijon nga faqja 13)

(Vijon në faqen 15)

Kalendari bujqësor, muaji mars 2024

Lagështia e Ajrit
Lagështia më e përshtatshme 

kur njerëzit ndihen më mirë 
është në një lagështi relative 
prej 45 përqind. Në Mars duhet 
që të përgatiteni për një lagështi 
shumë më të lartë, rreth 74 %. 
Këto janë kushte të pafavorshme 
për një shëtitje. Ju mund të ndje-
ni një farë plogështie. 

Niveli i duhur i lagështisë 
bazohet në pikën e vesës, pasi 
ajo përcakton nëse djersa do të 
avullojë nga lëkura, duke ftohur 
kështu trupin. Pikat e poshtme 
të vesës ndihen më të thata dhe 
pikat më të larta të vesës ndihen 
më të lagësht. Ndryshe nga tem-
peratura, e cila zakonisht ndry-
shon ndjeshëm midis natës dhe 
ditës, pika e vesës ka tendencë 

të ndryshojë më ngadalë, kështu 
që ndërsa temperatura mund të 
bjerë natën, një ditë me zagushi 
zakonisht pasohet nga një natë 
me zagushi. 

Mundësia që një ditë e cak-
tuar të jetë me zagushi në Tira-
në, do të jetë në thelb konstante 
gjatë muajit Mars, duke mbetur 
rreth 0% gjatë gjithë kohës. 

Për referencë, më 7 gusht, dita 
më me zagushi e vitit, ka kushte 
zagushie në 35% të rasteve, 
ndërsa në 17 dhjetor, dita me më 
pak zagushi e vitit, ka kushte za-
gushie në 0% të rasteve. 

HumIndex është një treg-
ues tjetër i rëndësishëm, i cili 
tregon shkallëne komoditetit 
ose shqetësimit të bazuar në 
kombinimin e temperaturës dhe 

lagështisë së ajrit. 
Humindex relativ zakonisht 

varion nga 8 (pak ose aspak 
siklet) në 13 (pak ose aspak 
shqetësim) gjatë një marsi tipik. 
Pika e vesës është shpesh një nga 
matësit më të mirë se sa të rehat-
shme janë kushtet e motit për 
një udhëtar. Kur udhëtoni për në 
Tiranë, duhet të mbani mend se 
pika e poshtme e vesës ndjehet 
më e thatë dhe pika më e lartë e 
vesës ndihet më e lagësht. Mbi 
një pikë tipike vese të marsit 
është rreth 6 (pak e thatë për disa 
njerëz). 

Vlera e HumIndex për Ti-
ranën gjatë muajit Mars do 
të jetë 18, që do të thotë se 
mund të ndjeni : Pak ose as-
pak siklet

Era
Gjatë muajit Mars, shpejtësia 

e erës do të variojë nga 6 km/h në 
8 km/h. Kjo do të thotë se duhet 
të përgatitemi për një erë të kënd-
shme. Shpejtësia e erës e shkallës 
Bofort: 2 - Erë e lehtë. Ndjehet 
erë e butë. Dëgjohen shushurima 
e gjetheve, era lëviz pecetat. 

Shpejtësia mesatare orare e erës 
në orë në Tiranë gradualisht do të 
ulet gjatë Marsit, duke u ulur nga 3. 
6 metra në sekondë në 3. 2 metra në 
sekondë gjatë gjithë kohës. 

Për referencë, më 4 shkurt, 
ditën më me erë të vitit, shpejtë-
sia mesatare ditore e erës është 
3. 7 metra në sekondë, ndërsa në 
1 qershor, dita më e qetë e vitit, 
shpejtësia mesatare ditore e erës 
është 2. 5 metra në sekondë. 

Drejtimi i erës në Tiranë gjatë 
muajit Mars do të jetëkryesisht 
nga lindja me një përqindje mak-
simale prej 46% më 1 Mars. 

Periudha 
e vegjetacionit 
Periudha e vegjetacionit shpreh 

një masë e akumulimit vjetor të 
nxehtësisë që përdoret për  zhvil-
limin e bimëve dhe kafshëve dhe 
përcaktohet si integral i ngrohtë-
sisë mbi një temperatureë  bazë, e 
cila shprehet me temperaturat  ak-
tive mbi 10° C dhe  nën 30° C. 

Periudha e vegjetacionit në Ti-
ranë zakonisht zgjat 8. 1 muaj (249 
ditë), nga rreth 16 mars deri më 19 
nëntor, rrallë duke filluar para 19 
shkurtit ose pas 10 prillit dhe rrallë 
duke përfunduar para 28 tetorit ose 
pas 14 dhjetorit. Ndërsa Sezoni i 
rritjes (Periudha e vegjetacionit) 
në Korçë (që përfaqëson zonën e 
ftohtë të vendit), zakonisht zgjat 6. 
7 muaj (206 ditë), nga rreth 7 prilli 
deri më 30 tetor, rrallë duke filluar 
para 18 marsit ose pas 27 prillit 
dhe rrallë duke përfunduar para 10 
tetorit ose pas 22 nëntorit. 

Gjatë muajit Mars në Tiranë, 
mundësia që një ditë e caktuar të 
jetë brenda sezonit të rritjes do të 
rritet me shpejtësi duke u rritur nga 
24% në 80% gjatë muajit. Muaji 
Mars në Korçë ka më shumë gjasa 
të jetë jo plotësisht brenda sezonit 
të rritjes, me mundësinë që një ditë 
e caktuar të jetë në sezonin e rritjes 
duke u rritur me shpejtësi nga 0% 
në 35% gjatë muajit. 

Akumulimi mesatar i tempera-
turave ditore të rritjes në Tiranë do 

të rritet gradualisht gjatë muajit 
Mars duke u rritur me 57°C  nga 
37°C në 94° C gjatë gjithë kohës. 
Ndërsa në Korçë mesatarja ditore e 
akumulimit të temperaturave aktive 
të rritjes do të mbetet në përgjithësi 
konstante, duke mbetur me 7°C 
nga 9°C gjatë gjithë kohës.  

Presioni atmosferik 
Gjatë muajit Mars presioni at-

mosferik do të jetë në kufijtë 1015 
hPa, ndërkohë që presioni më i për-
shtatshëm atmosferik për sistemin 
kardiovaskular të njeriut është 
1016 hPa, pra në Mars presioni at-
mosferik do të jetë pak i ulët. 

Shikueshmëria 
Njerëzit pa dyshim që dëshi-

rojnë të shijojnë pamje dhe peiza-
zhe të mrekullueshme. Në mars 
mund të pritet shikueshmëri e 
mirë, rreth 8. 5 km largësi. 

Energjia diellore
Këtu jepet energjia diellore 

me rreze të shkurtër që ndodh 
përditë. Rrezatimi me valë të 
shkurtra përfshin dritën e duk-
shme dhe rrezatimin ultravjollcë. 

Mesatarja ditore e energjisë 
diellore me valë të shkurtra në 
Tiranë do të rritet gjatë muajit 
Mars me 1. 3 Kwh, nga 3. 5 Kwh 
në4. 8 Kwh gjatë gjithë kohës. 

 
Indeksi i rrezatimit 
Ultraviolet (UV)
Rrezet e diellit janë burimi 

kryesor i rrezeve UV. Edhe pse 
rrezet UV përbëjnë vetëm një 
pjesë shumë të vogël të rrezeve 
të diellit, ato janë shkaku krye-
sor i efekteve të dëmshme të 
diellit në lëkurë. Indeksi i rr-
ezatimit UV përcaktohet në një 
shkallë prej 1 deri në 11+. Një 
vlerësim i Indeksit UV prej 3 deri 
në 5 përfaqëson një rrezik mesa-
tar për shëndetin nga ekspozimi 
ndaj rrezatimit UV të diellit. Një 
numër më i madh do të thotë rr-
ezik më i madh i ekspozimit ndaj 
rrezeve UV dhe një shans më të 
lartë të djegieve nga dielli dhe 
dëmtimit të lëkurës. 

Indeksi i rrezatimit ultravio-
let (UV), gjatë muajit mars do 
të jetë i ndryshueshëm sipas 
gjendjes së qiellit gjatë ditëve të 
muajit dhe do të lëvizë në kufi-

jtë 1-6 në Tiranë (me mesatare 
ditore2. 42) dhe në kufijtë 1-6 
në Korçë (me mesatare ditore 
2. 22). (Shih pasqyrat më lart). 

Punimet që mund 
të kryhen në 
Kopshtari gjatë 
muajit mars 2024
Duke u bazuar në fazat e 

Hënës, mund të rekomando-
hen dhe punimet e ndryshme 
që mund të kryhen në kopsh-
tari sipas muajve gjatë vitit. 

Kalendari i ditëve 
më të mira të 
muajit mars 2024 
për disa aktivitete 
të përditshme të 
fermerit
Jeta dhe veprimtaria e njerëzve 

duhet të zhvillohet në harmoni të 
plotë me natyrën dhe ky është çelë-
si me të cilin mund të zbulohen bu-
kuritë e jetës. Në këtë drejtim është 
e rëndësishme të kuptojmë parimin 
e thjeshtë se rendi natyror i gjërave 
është një grumbull i proceseve 
ritmike të përsëritura që ndikojnë 
shëndetin tonë, forcën fizike dhe 
gjëndjen shpirtërore. Mekaniz-
mat që funksionojnë në natyrë 
ndikojnë në qenien njerëzore, e 
cila është pjesë përbërëse e botës 
që na rrethon. Për të kuptuar më 
mirë realitetin rreth nesh dhe për 
të përshtatur ritmin e punës dhe të 
jetës sonë, duhet të kemi njohuri të 
mjaftueshme për këto fenomene, 
të cilat kanë ndikimin më të madh 
në këto procese. Hëna ndikon jo 
vetëm në rritjen dhe zhvillimin e 
bimëve por dhe në veprimtarinë 
jetësore dhe të përditëshme të 
qenjeve të gjalla. Sipas traditës 
mendohet se kur Hëna është në 
fazën e duhur dhe vendin e duhur 
në zodiak, besohet gjërësisht se 
aktivitetet do të jenë më të fryt-
shëm apo të çojnë në rezultate të 
mira. Periudha në mes të hënës së 
re dhe të plotë (çereku i parë dhe i 
dytë i hënës), konsiderohet si koha 
më e mirë për të kryer detyrat që 
kanë lidhje me forcën, pjellorinë 
dhe rritjen. Periudha mes Hënës 
së plotë dhe hënës së re (çereku 
i tretë dhe i katërt i hënës), është 
koha më e mira për korrjet, rritjen 
e ngadalësuar, etj. Merret në kon-
sideratë edhe për marrëdhënien që 
ka hëna me 12 shënjat sunduese të 
zodiakut. Kështu në bazë të kom-
binimeve dhe marrëdhënieve të 
Hënës me trupat qiellorë që shpre-
hen në shënjat zodiakale, përcak-
tohet në një farë mase ndikimi dhe 
rezultati i këtyre veprimtarive. 

Kalendari Hënor 
i të ushqyerit të 
njerëzve për 
muajin mars 2024
Mendohet se Hëna ka ndikim 

në të ushqyerit e njeriut. Dieta 
bazohet në idenë se hëna ndikon 
mbi ujin në trupin tonë, ashtu siç 
ndikon në baticat në oqean. Pra, 
kjo fuqi mund të shfrytëzohet 
për të ndihmuar dikë të humbasë 
peshë. Duke qenë se tërheqja e hë-
nës është më e madhe gjatë hënës 
së plotë dhe asaj të re, një dietë e 
lëngshme gjatë këtyre ditëve do të 
ndihmojë në humbjen e peshës. 

Hëna e plotë gjithashtu 
mund të na prishë oreksin. Gjatë 
gjumit të thellë, ne prodhojmë 
më shumë një hormon të quajtur 
leptin, i cili na ndihmon të ndi-
hemi të ngopur dhe të kënaqur. 
Ndërkohë, grelina, e cila ka efekt 

të kundërt, nxitës të urisë, zbret. 
Një arsye tjetër pse mund të ndi-
hemi më të uritur është fakti se ne 
prodhojmë më pak leptinë kur ka 
një hënë të plotë. 

Në Indi besohet se ngrënia gjatë 
eklipsit hënor është e dëmshme për 

shëndetin, dhe kjo është thjesht 
sepse eklipsi çon në emetimin e 
rrezeve të forta ultravjollcë, të cilat 
ndikojnë në ushqimin e gatuar, i cili 
përgatitet me ujë, i cili tërheq më tej 
emetimet, gjë që e kthen ushqimin 
e gatuar në helm. 

Në këtë pjesë jepen rekoman-
dime për ushqimin e përditshëm të 
njerëzve, duke patur parasysh drej-
timet kryesore të ushqimit ditor të 
njeriut. Kjo bëhet duke u bazuar dhe 
në fazat e Hënës dhe marrëdhënieve 
të tyre me shënjat e Zodiakut.

